
    Azərbaycan Respublikasının Prezidenti
İlham Əliyev oktyabrın 17-də “Füzuli Şəhəri
Günü”ndə Füzuli şəhərinə köçmüş sakinlər
və rayon ictimaiyyətinin nümayəndələri ilə
görüşüb.
    Dövlətimizin başçısı tədbirdə çıxış etdi.

Prezident İlham Əliyevin
çıxışı

    Prezident İlham Əliyev: – Salam-əley-
küm.
    Sakinlər: – Xoş gəlmisiniz. Sizi görmə-
yimizə çox şadıq.
    Şəhid bacısı: – Salam, xoş gəlmisiniz.
    Kişi sakin: – Təbrik edirik, cənab Prezi-
dent. Var olasınız. Allaha şükür ki, Füzulidə
də görüşə bildik.
    Prezident İlham Əliyev: – Əlbəttə. Sağ
olun.
    Qadın sakin: – Təşəkkür edirik, Sizi
xoş gördük.
    Prezident İlham Əliyev: – Salam. Siz
də xoş gəlmisiniz.
    Sakinlər: – Hər şey üçün minnətdarıq.
Qürurumuzsunuz.
    Kişi sakin: – Salam, cənab Prezident,
xoş gəlmisiniz.
    Prezident İlham Əliyev: – Necə də
gözəl bir gündür. Siz mənə “Xoş gəlmisiniz!”
deyirsiniz. Mən işğal dövründə həm füzuli-
lilərlə, həm digər rayonlardan olan keçmiş
köçkünlərlə görüşlərdə dəfələrlə deyirdim
ki, gün gələcək, siz mənə “Xoş gəlmisiniz!”
deyəcəksiniz və bu gün gəldi. Bu gün Fü-
zulidə bayram günüdür, şəhər günüdür və
eyni zamanda Füzuli şəhərinin işğaldan azad
olunmasının üçüncü ildönümüdür. Bu mü-
nasibətlə sizi ürəkdən təbrik edirəm, sizə
cansağlığı arzulayıram.
    Sakinlər: – Çox sağ olun, cənab Prezident,
təşəkkür edirik. Sağ olun.
    Prezident İlham Əliyev: – Arzu edirəm
ki, Füzulidə – doğma Vətəndə rahat yaşa-
yasınız, firavanlıq, rifah içində yaşayasınız.
    Şadam ki, gənc nəsil də – füzulililərin
gənc nəsli də öz doğma torpağına gəlməyə
qərar verdi. Bu, doğrudan da, böyük hadisədir,
çünki uşaqlar, yeniyetmələr, gənc nəsil bu
torpaqları görməyiblər. Onlar bu torpaqlar
barədə ancaq sizin onlara danışdıqlarınızı
ürəklərində saxlamışdılar. Bu, xalqımızın
böyüklüyünü göstərir. Onu göstərir ki, biz
öz doğma diyarımıza bağlı olan xalqıq.
    İşğal dövründə bəziləri, xüsusilə xaricdəki
bəzi dairələr hesab edirdilər ki, illər keçdikcə
Azərbaycan xalqı öz torpaqlarını unudacaq,
gənc nəsil, ümumiyyətlə, tam başqa bir
tərzdə tərbiyə alacaq. Qloballaşan dünya
haqqında bir çox fərziyyələr irəli sürülürdü.
Ancaq o təhlilçilər və eyni zamanda siyasi
müstəvidə olanlar bir şeyi anlaya bilməmişlər
ki, Azərbaycan xalqının öz doğma diyarına
nə qədər böyük sevgisi var, biz nə qədər
doğma diyara bağlıyıq.
    Mənim yadımdadır, füzulililərlə və digər
rayonlardan olan keçmiş köçkünlərlə çoxsaylı
görüşlərimdə, xüsusilə yeni şəhərciklərin
açılışı tədbirlərində deyirdim ki, bu, müvəqqəti
yaşayış yeridir. Biz çalışırıq və çalışacağıq
ki, sizin yaşayış səviyyənizi yaxşılaşdıraq,
həyatınızı müəyyən dərəcədə yüngülləşdirək,
ancaq bu, müvəqqəti yaşayış yeridir. Torpaqlar
azad olunandan sonra Füzulidə, Ağdamda,
Zəngilanda, Qubadlıda, Laçında, Kəlbəcərdə,
Cəbrayılda, Şuşada daha gözəl evlər tikiləcək,
daha gözəl şərait yaradılacaq. Bax bu gün
gəldi, artıq bu, gerçəkdir, bu, reallıqdır. Fü-
zulinin yeni siması göz oxşayır.
    Onu da bildirməliyəm ki, bu gün həm
Füzulidə, həm bütün başqa şəhər və kənd -
lərimizdə həyata keçirilən layihələr dünya
miqyasında şəhərsalma prinsiplərinin yeni
qaydalarını təsbit edir və bunu təkcə mən

yox, bir çox beynəlxalq ekspertlər qeyd
edir. Xüsusilə, bildiyiniz kimi, Azərbaycanda
iki dəfə Milli Şəhərsalma Forumu keçiril-
mişdir, Ağdamda və Zəngilanda və orada
bizim bütün layihələrimiz təqdim edilmişdir.
Beynəlxalq təşkilatlar bunu çox yüksək qiy-
mətləndirirlər, çünki, doğrudan da, burada
yaşayış üçün ən gözəl şərait yaradılıb, həm
binaların daxili quruluşu, həm mənzillərin
daxili dizaynı, həm mərtəbəlilik prinsipi,
binaların bir-birindən aralı olması, məsafə,
hər şey gözlənilib. Yəni rahat yaşamaq üçün
bütün infrastruktur, şərait var. Bizim bütün
şəhərlərimiz, bax Füzuli kimi olacaq. Çünki
Füzulidə biz birinci şəhərsalma layihəsini
icra edirik. Düzdür, laçınlılar füzulililərdən
bir qədər tez öz doğma yurduna qayıtmışlar.
Amma Laçın şəhərində ermənilər qanunsuz
məskunlaşma apardıqları üçün orada binaların
bəziləri qalmışdı və biz o evləri, sadəcə
olaraq, bərpa etdik, ən gözəl şərait yaratdıq.
Deməli, Laçının əvvəlki şəhərsalma mən-
zərəsi yerindədir. Burada isə şəhər tamamilə
yenidən qurulur.
    Füzulinin timsalında, eyni zamanda bütün
dünya, hətta bunu görmək istəməyənlər görürlər
və görməlidirlər ki, erməni vəhşiliyi nədən
ibarətdir. Biz uzun illər Qarabağ dərdimizin
həqiqətlərini dünya birliyinin diqqətinə çat-
dırmağa çalışanda bəziləri inanmırdı, elələri
də var idi ki, inanmaq istəmirdi. Bizim əlimizdə
o qədər də böyük sübutlar yox idi. Biz bilirdik
ki, hər şey dağıdılıb, viran qoyulub, ancaq bu
dərəcədə, hətta biz təsəvvür edə bilmirdik.
Çünki işğalçı dövlət heç kimi o vaxt bu
bölgəyə buraxmırdı, qadağan etmişdi. Nə
üçün? Çünki buraya gələn hər bir insan görə-
cəkdi, erməni vəhşiliyi nədən ibarətdir. Onun
təzahürləri hər yerdə görünür.
    Mən bunu dəfələrlə demişəm, indi bir
çoxları bunu bilir, bir daha demək istəyirəm,
Füzuli azad olunanda bir salamat bina tapa
bilmədik ki, Bayrağımızı qaldıraq, bir hərbi
hissədən başqa. Onun da həyətində dirəkdə
Bayrağımızı ucaltdıq və buraya ilk dəfə gə-
ləndə, vallah, hər bir azərbaycanlı kimi
adamın ürəyi ağrıyırdı, məəttəl qalırdı, dəhşətə
gəlirdi insan ki bu dərəcədə düşmənçiliyin
mənbəyi nədir?! Axı biz ermənilərə nə et-
mişdik?! Biz onlarla yanbayan yaşamışdıq.
Onlar bizim çörəyimizi yeyiblər, bizim he-
sabımıza onlar üçün şəhərlər, kəndlər qurul-
muşdu, infrastruktur yaradılmışdı. Sovet
dövründə bütün bu işlərin hamısı Azərbaycan
büdcəsi hesabına görülmüşdür. İnsanlara
zülm etmək, onlara işgəncə vermək, Azər-
baycan xalqına qarşı etnik təmizləmə aparmaq,
görünür, onların ürəyində olan o qara ləkələr
idi. Biz onu bilməmişik o vaxt. Biz bir növ
sadəlövh olmuşuq. Ona görə mən deyirəm,
biz heç vaxt işğalı, əzab-əziyyəti unutma-
malıyıq. Gənc nəsil də bunu bilməlidir. Bu
gün bu məktəbdə oxuyan uşaqlar da bunu
bilməlidir. Bilməlidir ki, bizim xalqımız

hansı çətin sınaqlardan çıxıb, əyilməyib, sın-
mayıb, özünə inanıb, ordusuna inanıb. İnanıb
ki, bu gün gələcək, biz burada durub sizinlə
bu bayram gününü qeyd edəcəyik.
    Füzuli indi tamamilə yenidən qurulur.
Dünən burada olarkən bir neçə önəmli ob-
yektin təməlini qoyduq. İki kəndin, uşaq
bağçasının, idman kompleksinin, yeni yaşayış
məhəllələrinin, inzibati mərkəzin təməli qo-
yuldu. Yəni aylar keçdikcə burada yaşayan-
ların sayı da, təbii ki, artacaq. Mənə dünən
məlumat verildi ki, 800-dən çox insan artıq
yerləşib. İlin sonuna qədər burada, təqribən,
2 minə yaxın insan yaşayacaqdır. Böyük
Qayıdış Proqramımızın birinci mərhələsinin
sonunda – 2026-cı ilin sonunda 22 min insan
Füzuli rayonunda yaşayacaq, bütövlükdə isə
Qarabağ və Şərqi Zəngəzurda 140 min insan
yaşayacaq. Yəni bu, belə demək mümkün-
dürsə, ən minimal göstəricidir. Mən əminəm
ki, bundan daha böyük sayda insanlar məs-
kunlaşacaq, çünki birincisi, bizim buna gü-
cümüz çatır, iradəmiz var, Böyük Qayıdış
Proqramı qəbul olunub, uğurla icra edilir,
artıqlaması ilə icra edilir və əsas amil odur
ki, bizim keçmiş köçkünlər səbirsizliklə o
günləri gözləyirlər. Məsələn, mən həm Zən-
gilanda, həm Laçında uşaqlarla söhbət əs-
nasında maraqlanırdım. Yəni Bakıda doğul-
muş, böyümüş, necə deyərlər, böyük şəhərin
ab-havasına öyrəşmiş uşaq, yeniyetmə gəlib
indi bir qədər uzaqda yerləşən şəhər və
kənddə necə yaşayır? Onlar ürəkdən deyirdilər
ki, bu, böyük xoşbəxtlikdir. Bu, o cümlədən
sizin, yəni böyük nəslin tərbiyəsidir. Çünki
onlar evlərdə də, məktəblərdə də bu tərbiyəni
görüblər. Ona görə məktəb və ailə bizim bu-
raya qayıtmağımızın vacib amilidir. Çünki
qoymadıq ki, gənclər unutsun. Qoymadıq
ki, Qarabağ mövzusu silinsin. Halbuki bunu
bizə aşılamaq istəyən bir çox ölkələr, qüvvələr
var idi, yəni barışmaq lazımdır, Ermənistanla
əməkdaşlığa başlamaq lazımdır. Bir çoxları
təkrarlayırdılar ki, münaqişənin hərbi həlli
yoxdur. Biz göstərdik ki, var və bu yaxınlarda
bir daha göstərdik, bu mövzu bağlandı! Qa-
rabağ münaqişəsi mövzusu bağlandı birdə-
fəlik! Separatçıların kitabı bağlandı birdəfəlik!
Bu, böyük xoşbəxtlikdir.
    İndi isə qalıb ki, insanlar burada rahat
yaşasınlar. Onu da bildirməliyəm ki, biz
bütün layihələri icra edərkən, o cümlədən
məşğulluq məsələlərinə də böyük diqqət ye-
tiririk. Aidiyyəti dövlət qurumları bu məsələ
ilə də bağlı ciddi addımlar atır ki, burada
yerləşən insanların məşğulluq imkanları da
olsun. Şəhərin özünəməxsus məşğulluq im-
kanları var. Əlbəttə ki, kəndlərdə yerləşən
və yerləşəcək vətəndaşlar, ənənəvi məşğul-
luqla məşğul olacaqlar, dövlət isə öz tərəfindən
onlara kömək göstərəcək – texnika ilə, mal-
qara ilə, bütün lazımi vasitələri onlara təqdim
etməklə. Özünüməşğulluq proqramı icra edi-
ləcək ki, burada həyat qaynasın. Əminəm

ki, müəyyən müddətdən sonra Qarabağ Azər-
baycan iqtisadiyyatında bir təkanverici qüv-
vəyə çevriləcək. Çünki bizim iqtisadiyyatı-
mızın, bax buradan qalxması ümumi inkişafa
da böyük töhfə olacaqdır.
    Bu gün bu bayram gününü qeyd edərkən,
təbii ki, əziz şəhidlərimizin xatirəsinə ha-
mımız bir daha öz dərin ehtiramımızı ifadə
edirik. Mən iki gün əvvəl Xankəndinin əsas,
mərkəzi meydanında xalqa müraciət edərkən
demişdim ki, bu günə görə biz onlara borc-
luyuq. Bu, həqiqətdir. Dövlətin nə qədər
gücü olsa, nə qədər silahı olsa, nə qədər
düzgün hərbi əməliyyatlar planlaşdırılsa da,
Qələbəni əldə edən əsgərdir, zabitdir. O
gedir, o, sinəsini qabağa verir, o, ölümə
gedir və Bayrağı da qaldıran odur. Onların
qəhrəmanlığı bizim yaddaşımızdan heç vaxt
silinməməlidir və silinməyəcək. Bu gün on-
ların ruhu şaddır ki, biz buradayıq, siz bu-
radasınız və nə qədər acı olsa da, onların
yaxınları üçün, doğmaları üçün bir təsəlli
var. O da odur ki, onlar canlarını fəda edərək
tarixi Zəfər çalıblar. Biz Birinci Qarabağ
müharibəsində 15 minə yaxın şəhid verdik,
amma torpaqlar da getdi. Əlbəttə, həlak
olan hər bir insan əvəzolunmazdır. Ancaq
İkinci Qarabağ müharibəsində əməliyyatlar
elə planlaşdırılırdı ki, itkiləri minimuma en-
dirək və buna da nail olduq.
    Bir daha demək istəyirəm ki, biz hər za-
man, onlara borclu olmalıyıq. Gənc nəsil
də daim bu ruhda tərbiyə almalıdır. Onların
qəhrəmanlığı unudulmazdır, belə ağır coğrafi
məkanda bu tarixi Qələbəni qazanmağın
misli-bərabəri yoxdur. Düşmən bütün yük-
səklikləri götürmüşdü. Buradan istənilən is-
tiqamətə getsən görərsən ki, hər təpədə, de-
mək olar ki, onların postları, döyüş məntə-
qələri, bir neçə müdafiə xətti, tikanlı məftil
və minalar, bunu yarmaq, atəş altında qabağa
getmək nə qədər böyük cəsarət tələb edir.
Bu, bəlkə də, dünya hərb tarixində olmayıb.
Olubsa, qoy bizə desinlər harada olub. Ol-
mayıb, bunu Azərbaycan xalqı göstərmişdir.
Biz işğal dövründə elə gənc nəsil yetişdirdik
ki, onlar Vətən, torpaq uğrunda ölümə get-
məyə hazır idi və ölümə də gedirdilər.
    Əziz bacılar, qardaşlar, dostlar, bir daha
təbrik edirəm. Bu gün həm sevincli, həm
kədərli gündür. Qızımızın göz yaşları da,
təbii ki, heç vaxt dayanmayacaq. Bunu biz
bilməliyik, 10 il keçsə də, 20 il keçsə də.
Hamımız göz yaşları tökmüşük və tökürük.
    Təbrik edirəm, cansağlığı arzulayıram,
uşaqlara yaxşı baxın, yetişdirin, vətənpərvər
olsunlar, Vətənə bağlı olsunlar, bizim qəh-
rəmanlar kimi olsunlar, şöhrətimizi göylərə
qaldırsınlar. Sağ olun.

***
    Sonra dövlətimizin başçısı tədbir iştirak-
çıları ilə xatirə şəkilləri çəkdirdi, onlarla
söhbət etdi.

***
    Kişi sakin: – Çox sağ olun. Allah Sizi
var eləsin, cənab Prezident.
    Qadın sakin: – Allah Sizi qorusun, Allah
Sizi var eləsin.
    Prezident İlham Əliyev: – Sağ olun.
Bütün kəndlərə gedəcəyik. Füzuli rayonunun
artıq 5-6 kəndinin təməli də qoyulub.
    Sakinlər: – Çox şükür.
    Kişi sakin: – Cənab Prezident, ən əsası
odur ki, Xankəndi, Xocalı, Xocavənd, Ağdərə
sevincini bizə yaşatdınız.
    Prezident İlham Əliyev: – Bəli.
    Sakin: – Ən böyük fəxr etdiyimiz odur
ki, bizim Prezidentimiz dünyada məşhurdur,
onu dünya qəbul edir, dünya onun sözünü
eşidir.
    Prezident İlham Əliyev: – Bilirsiniz,

dünya belədir ki, bəziləri qəbul edir, bəziləri.
    Sakin: – Edə bilmir.
    Prezident İlham Əliyev: – Etmir. Amma
əsas odur ki, biz istədiyimizi edək. Çünki
biz haqq yolundayıq. Bizim başqa ölkələrin
torpağında gözümüz yoxdur.
    Qadın sakin: – Artıq yol Zəngəzuradır.
    Prezident İlham Əliyev: – Zəngəzura da,
əlbəttə ki, qayıdacağıq, amma sülh yolu ilə.
Mən demişəm, məni bəziləri ittiham etməyə
çalışırlar, mən dedim ki, biz oraya tanklarla
yox, minik maşınları ilə qayıdacağıq.
    Sakinlər: – İnşallah.
    Prezident İlham Əliyev: – Necə ola
bilər, bizim əsrlərboyu qurduğumuz məkandır.
Amma bu gün.
    Kişi sakin: – Ruhu şad olsun, Ulu Öndər
deyirdi, mən fəxr edirəm ki, azərbaycanlıyam.
İndi hər bir azərbaycanlı fəxr edir ki, sözün
həqiqi mənasında, biz azərbaycanlıyıq.
    Prezident İlham Əliyev: – Bəli, elədir.
    Sakin: – Fəxr edirik ki, Sizin kimi Pre-
zidentimiz var, cənab Prezident.
    Prezident İlham Əliyev: – Ulu Öndər
bunu deyəndə tam haqlı idi. Ancaq bilirsiniz,
o vaxt işğal dövrü idi və bəziləri hesab edirdi
ki, azərbaycanlılar bu işğalla barışacaq. Bəziləri
belə çirkin təbliğat aparırdı, xüsusilə xarici
dairələrdə ki biz bunu unutmuşuq, biz vəziy-
yətlə barışmışıq. O isə heç vaxt barışmırdı bu
vəziyyətlə və bizə qoyduğu, necə deyərlər,
bu yol da məhz azadlıq yolu idi, qurtuluş
yolu idi. Ona görə biz bu tarixi Zəfəri çalandan
sonra artıq bütün dünya gördü ki, O o vaxt, o
ağır dövrdə nə qədər haqlı idi.
    Sakin: – Uzaqgörən idi, haqlı idi.
    Prezident İlham Əliyev: – Bəli, bilirdi,
xalqın, necə deyərlər, qəlbini, qəlbindəki
bütün duyğularını bilirdi və əlbəttə ki, həm
sevinirik, həm heyifsilənirik ki, O və onun
kimi yüz minlərlə insan bu həyatdan getdi,
bu günü görmədi.
    Sakinlər: – Ruhları şaddır.
    Prezident İlham Əliyev: – Əlbəttə,
ruhları şaddır. Buna inanıram və inanmaq
lazımdır, onların – həyatdan getmiş, bu
günü görməmiş yüz minlərlə keçmiş köç-
künün, şəhidlərimizin ruhları şaddır.
    Sakin: – Hörmətli Prezidentimiz, biz fü-
zulililər üçün çox qürurvericidir ki, Qarabağın
azad olunması 30 il öncə Ulu Öndərin Pre-
zidentliyi dövründə – 1994-cü ildə Horadiz
əməliyyatı ilə başlayıb.
    Prezident İlham Əliyev: – Bəli.
    Sakin: – Bizim üçün qürurvericidir ki,
Böyük Qayıdışın ilk addımı da Sizin Prezi-
dentliyə başladığınız dövrdə Horadiz qəsə-
bəsinin böyük şəhərə çevrilməsi, Haramıda,
Zobucuqda abad qəsəbələrin inşa edilməsi
sayəsində baş veribdir.
    Prezident İlham Əliyev: – Düzdür.
    Sakin: – İki il öncə biz burada – Füzulidə
təməlqoyma mərasimində iştirak edəndə
burada heç nə yox idi. Doğrudan da, hər
yan xaraba idi. İndi çox şükür, var olun, bö-
yük, abad bir şəhərə çevrilibdir, qürurvericidir.
Özü də təkcə Füzuli yox, bütün Qarabağ ti-
kinti meydanıdır, hər yerdə yollar çəkilir,
şəhərlər salınır, kəndlərin bünövrəsi qoyulur,
infrastruktur layihələri icra edilir.
    Prezident İlham Əliyev: – Elədir.
    Sakin: – Cənab Prezident, nağıllarımızda
Qarabağa “Cənnətməkan Qarabağ” deyirlər,
Sizin sayənizdə, doğrudan, cənnətə çevrilir.
Allah canınızı sağ eləsin, işiniz avand olsun.

Biz Sizə bu böyük işdə uğurlar diləyirik.
    Prezident İlham Əliyev: – Çox sağ olun,
indi bütün şəhərlərdə ya tikinti gedir, ya da
tikintiyə hazırlıq gedir. Mən əminəm ki,
gələn il Cəbrayılda şəhər günü qeyd ediləcək.
Bu il qeyd edilmədi, çünki orada hələ ki,
vətəndaşlar yerləşməyib. Amma gələn ilin
oktyabr ayına qədər, – çünki birinci azad
olunmuş şəhər Cəbrayıl olmuşdu, – oktyabrın
4-də orada da şəhər günü keçiriləcək, hər
yerdə – Şuşada birinci yaşayış məhəlləsi
yəqin ki, 5-6 aya hazır olacaq. Birinci qrup
keçmiş köçkünlər qayıdacaq. Ağdam da bö-
yük tikinti meydançasıdır. Bu yaxınlarda
Zəngilanda olarkən orada da, Qubadlıda,
Kəlbəcərdə gələn ilin sonuna qədər keçmiş
köçkünlər artıq şəhərə yerləşəcəklər. Bizdə,
bütövlükdə, 8 şəhər, 92 kənd və qəsəbə Bi-
rinci Qayıdış Planına salınıb. Onların da
böyük əksəriyyəti 2026-cı ilin sonuna qədər
başa çatacaq. Yəni üç ildən sonra azad
edilmiş ərazilərdə minimum, – biz belə təx-
min edirik, – 140 min insan yaşayacaq.
    Sakin: – Çox böyük göstəricidir.
    Qadın sakin: – Üç ildir. Amma onlar
otuz ildə bir mismar belə çalmamışdılar.
Bilirdilər ki, onların deyil.
    Sakin: – Onlar dağıdırdılar.
    Prezident İlham Əliyev: – Bəli, onlar
nəinki buraları dağıtmışlar, vaxtilə yaşadıqları
yaşayış məntəqələrində də heç bir iş görül-
məyib, sovet vaxtında necə var idisə, elə də
qalıb. Mən oranın hər tərəfini dəfələrlə gəz-
mişəm. Adam o kəndlərin vəziyyətinə ba-
xanda, özünə sual verir ki, bəs, bunlar hər il
yüz milyonlarla dollar pul yığırdılar, tele-
marafon düzəldirdilər, Los-Ancelesdə, Fran-
sada, bəs, o pulları hara xərcləyiblər? On-
lardan gərək soruşsunlar.
    Sakin: – Serjik Sarkisyanın cibindədir,
Robert Köçəryan xərcləyibdir.
    Prezident İlham Əliyev: – Orada bir
dənə də daş daş üstə qoyulmayıb, indi,
yəqin ki, insanlar oraya gedib görəcəklər,
elə necə var idi, dağılmış, çox bərbad və-
ziyyətdə.
    Qadın müəllim: – Cənab Prezident, bu
gün – oktyabrın 17-si Füzuli bayramı –
“Füzuli Şəhəri Günü” biz füzulililər üçün,
həqiqətən də, həm sevindirici, həm də qü-
rurverici bir gündür. Bu gün Füzulimizin –
30 il işğal altında olan, erməni vandalizminə
məruz qalan gözəl Füzulimizin yenidən
daha gözəl, daha müasir şəkildə qurulması,
həqiqətən də, bizim üçün çox xoşbəxt an-
lardır. Artıq biz Füzuli sakiniyik, artıq burada
daimi yaşayırıq və Sizi, eyni zamanda Mirzə
Uluqbəy adına 1 nömrəli məktəbin kollektivi
adından salamlayırıq.
    Prezident İlham Əliyev: – Sağ olun.
    Qadın müəllim: – Mən otuz il bundan
öncə 13-14 yaşlarında bir yeniyetmə məktəbli
kimi çıxdığım Füzulimə bu gün müəllim
kimi qayıtmışam. Buna görə, əlbəttə ki,
Sizə, başda Siz Ali Baş Komandanımız ol-
maqla bütün Azərbaycan Ordusuna minnət-
darıq. Şəhidlərimizin ruhu qarşısında baş
əyirik. Məhz onların qanı-canı bahasına, –
özünüz gözəl dediyiniz kimi, – qazilərimizin
şücaəti bahasına biz bu gün öz doğma yur-
dumuzdayıq. Buna görə bir daha Sizə can-
sağlığı, uzun, sağlam ömür arzu edirik,
Allah Sizi və Ordumuzu qorusun!
    Sakinlər: – Amin.
    Prezident İlham Əliyev: – Çox sağ olun.

    Sakin: – Cənab Prezident, bu gün Siz çı-
xışınıza bayram əhvali-ruhiyyəsi ilə başladınız.
Çünki 2023-cü il Azərbaycanda bayramlar
ilidir. Birincisi, “Heydər Əliyev İli” elan
olunması, bununla bağlı respublikanın bütün
regionlarında keçirilən tədbirlər, Heydər Əli-
yev irsinin öyrənilməsi və gənclərə öyrədil-
məsi bir bayram əhvali-ruhiyyəsidir. İkincisi,
Azərbaycan xalqının dəstəyi ilə Sizin apar-
dığınız 20 illik ardıcıl siyasətin bu gün
hesabat günüdür. Hesabatdan hər şey görünür,
hər şey bilinir. Sizin apardığınız siyasətin
ən kulminasiya nöqtəsi erməni separatizminin
belini qırmağınızdır. Bütün dünya ermənilərinə
“dəmir yumruğu” göstərdiniz ki, yadınızda
saxlayın, hamınızın beli burada qırılar Azər-
baycanda başqa bir şey olsa. Artıq bu gün
yoldaşlar dedilər, biz iki il bundan qabaq Si-
zinlə burada görüşəndə, binanın təməli qo-
yulanda biz deyirdik ki, yəqin bir on ilə
burada bir bina tikilər-tikilməz. Ancaq bu
gün bu binalar tikilib. Bu bizim üçün çox
qürurvericidir. Artıq Füzulidə yenidənqurma
işlərinə, quruculuq işlərinə böyük start verilib.
Biz bayaqdan camaatla söhbət edirik, deyirik
ki, bu quruculuq işləri kosmik sürətlə gedir,
Allah xalqımızı xatadan-bəladan uzaq eləsin,
Sizə cansağlığı versin.
    Sakinlər: – Amin.
    Sakin: – Biz Sizin ətrafınızda çox sıx
birləşmişik. Biz Sizin apardığınız siyasəti
dəstəkləyirik. Füzulidə bugünkü bayram –
“Füzuli Şəhəri Günü” münasibətilə biz
Füzuli camaatı adından Sizi təbrik edirik
və Sizin apardığınız siyasətdə uğurlar arzu
edirik. Allah Sizi qorusun!
    Prezident İlham Əliyev: – Çox sağ olun,
təşəkkür edirəm. Bu gün Füzulidə, Qarabağın
digər bölgələrində və Şərqi Zəngəzurda yer-
ləşən şəhərlərdə gedən işlər, doğrudan da,
genişmiqyaslı işlərdir. Bunun mənbəyi də
Azərbaycan mənbəyidir, yəni biz heç kimdən
bir manat kömək istəməmişik. Sağ olsun
özbək qardaşlarımız gözəl məktəb tikdirdilər
və qazax qardaşlarımız da indi Yaradıcılıq
Mərkəzini inşa edirlər. Ondan başqa bizə
bir dənə mismar da hədiyyə edilməyib.
    Biz bu illər ərzində həm iqtisadiyyatı
qurduq, həm ehtiyatlar yığdıq. Nə üçün?
Bilirdik ki, bu gün gələcək, o vəsait bizə
lazım olacaq və biz haraya xərcləyirdik –
orduya. Birinci yerdə ordu xərcləridir, ikinci
təhsil xərcləridir. Həmişə bizim büdcəmizdə,
bu iki əsas prioritet var idi. İndi ordu xərc-
lərinə biz yenə də vəsait ayırmalıyıq. Çünki
yumruq daim yerində olmalıdır. Ancaq, eyni
zamanda indi vəsaitin əsas hissəsi Qarabağın
bərpasına gedir.
    Ona görə heç kimdən asılı deyilik, heç
kimdən heç nə istəmirik. Ona görə, bəlkə
də, bəzi böyük dövlətlər bizdən narazıdırlar.
Çünki onlar öyrəşiblər ki, gəlsinlər onların
qabağında baş əysinlər, o da icazə versin,
verməsin. Bəziləri hesab edirdilər ki, biz
antiterror tədbirlərini apararkən heç kimdən
soruşmamışıq. Yəni biz kimdən soruşmalı-
yıq?! Nəyi soruşmalıyıq?! Bəziləri indi de-
yirlər ki, biz beynəlxalq ictimaiyyəti aldat-
mışıq. Bu da qəribədir ki, bir qrup ölkə
özünü beynəlxalq ictimaiyyət sayır. Axı
beynəlxalq ictimaiyyət deyəndə, 200-dən
çox ölkə var, 20-30 ölkə beynəlxalq ictima-
iyyət sayıla bilməz. Onlar elə öyrəşiblər,
özlərindən başqa heç kimi ictimaiyyət say-
mırlar və belə bir ittiham indi irəli sürülür

ki, biz beynəlxalq ictimaiyyəti aldatmışıq,
antiterror tədbirləri keçirməklə onları aldat-
mışıq. Bu, çox zərərli məntiqdir. Biz öz
doğma torpağımızda suverenliyi bərpa et-
mişik haqlı olaraq bütün norma və prinsiplərə,
beynəlxalq müstəvidə təsbit olunan prin-
siplərə uyğun şəkildə. İndi bizi ittiham
etməyə heç kimin haqqı yoxdur. Düzdür,
cəhdlər var, yəqin ki, siz də izləyirsiniz,
olub və olacaq.
    Sakin: – Özlərini ifşa edirlər.
    Prezident İlham Əliyev: – İfşa edirlər,
əlbəttə, biabır edirlər özlərini. Ona görə biz
indi öz yolumuza davam edəcəyik. Yenə də
deyirəm, biz bütün doğma torpaqlarımızı
yenidən quracağıq. Buradan o dağlara ba-
xanda belə bir gözəl mənzərə açılır, kənd
təsərrüfatı üçün çox yaxşı imkanlar var.
Yəqin ki, ilin sonunda Köndələnçay su an-
barları artıq istifadəyə veriləcək. İki gün
əvvəl Sərsəng su anbarının üstündə idim.
Onu da atam o vaxt inşa etdirib.
    Sakinlər: – Allah rəhmət eləsin.
    Prezident İlham Əliyev: – Allah ölən-
lərinizə rəhmət eləsin. İnşa etdirib ki, yüz
min hektar sahə, altı rayon – azərbaycanlıların
yaşadıqları rayonlar su ilə təmin edilsin.
Amma ermənilər nə etdilər, suyumuzu kəs-
dilər. Qışda açırdı ki, bütün yeri su bassın,
yayda kəsirdi. Bax erməni xisləti budur.
Onu görsünlər, bu gün onların yanında yer
alanlar, qoy görsünlər onlar nə ediblər. Biz
indi bir kanal çəkmişik, ikinci sağ kanal da
çəkiləcək, yəqin ki, maksimum ilyarım ər-
zində. Biz 100 min hektar torpağa su verə-
cəyik. İndi suyumuza da sahib olduq. Bizim
su mənbələrimizin 25 faizi Qarabağ və Kəl-
bəcər-Laçın zonasında formalaşır. İndi Kön-
dələnçay qayıtdı, Sərsəng, Suqovuşan qayıtdı,
Xaçınçay qayıtdı, Həkəri suyu, indi Zabuxçay
su anbarı inşa edilir, bir ilə hazır olacaq.
    Sakinlər: – İnşallah.
    Prezident İlham Əliyev: – Bəli, suvarma
ilə bağlı başqa layihələr də icra edilir. Onsuz
da burada torpaqlar münbitdir.
    Sakin: – Çox bərəkətlidir.
    Prezident İlham Əliyev: – Bərəkətlidir,
özü də Füzuli torpağı xüsusilə. Amma su
olandan sonra bura cənnət olacaq, gülüstan
olacaq.
    Sakinlər: – İnşallah. Allah Sizi var eləsin.
Sizə uzun ömür, cansağlığı arzulayırıq.
    Prezident İlham Əliyev: – Sağ olun.
    Sakin: – Cənab Prezident, Vətən üçün
üç oğul böyütdüm. Böyük oğlum Nicat
Zalov Füzuli rayonu uğrunda gedən döyüş-
lərdə yaralanıb. Kiçik oğlum Fəqan Zalov
44 gün yaralı olaraq döyüşdü, müharibənin
qurtarmasına saatlar qalmış Xocavənd uğ-
runda gedən döyüşlərdə qəhrəmancasına şə-
hid oldu.
    Prezident İlham Əliyev: – Allah rəhmət
eləsin.
    Sakin: – Cənab Prezident, mən Sizə dərin
təşəkkürümü bildirirəm ki, mənim oğullarımın
şücaətini, qəhrəmanlığını yüksək qiymət-
ləndirmisiniz. Bir də cənab Prezident, Sizə
dərin təşəkkürümü bildirirəm, biz şəhid ai-
lələrinə diqqət və qayğı göstərdiyinizə görə
çox sağ olun, minnətdaram. Sağ olun, cənab
Prezident.
    Prezident İlham Əliyev: – Sağ olun.
Salamat qalın.
    Sakinlər: – Sağ olun.

AZƏRTAC

    Naxçıvan Muxtar Respublikası
Nazirlər Kabinetində oktyabr ayının
ilk 15 günü ərzində bir sıra qərarlar
qəbul edilib. Nazirlər Kabinetinin
2023-cü il 5 iyul tarixli Sərənca-
mında edilmiş dəyişikliyə əsasən
Naxçıvan Muxtar Respublikası büd-
cəsinin vəsaiti hesabına maliyyə-
ləşən Naxçıvan Muxtar Respublikası
üzrə geoloji kəşfiyyat işinin Dövlət
Sifarişinin siyahısına qara əlvan və
nəcib metalların axtarışı və qiy-
mətləndirilməsi tədbiri də daxil
edilmişdir.
    Nazirlər Kabinetinin 2023-cü il
11 oktyabr tarixli Qərarı ilə “Föv-
qəladə halların qarşısının alınması
və belə hallarda fəaliyyət üzrə
Azərbaycan Dövlət Sistemi haq-
qında”kı qərarı barədə” Nazirlər
Kabinetinin 1995-ci il 9 avqust ta-
rixli Qərarının birinci və ikinci
hissəsi ləğv edilmişdir.
    Nazirlər Kabinetinin 2023-cü il

12 oktyabr tarixli Qərarı ilə “Tikinti
obyektlərinin istismarına icazənin
formaları”nın təsdiq edilməsi haq-
qında” Nazirlər Kabinetinin 2014-cü
il 16 oktyabr tarixli Qərarında də-
yişiklik edilmişdir.
    Həmçinin Nazirlər Kabinetinin
eyni tarixli digər bir Qərarı ilə Nax-
çıvan Muxtar Respublikası Gənclər
və İdman Nazirliyinin tabeliyində
olan İ.Axundlu adına Naxçıvan
Muxtar Respublika Stadionu və Or-
dubad Şəhər Stadionu Naxçıvan
Futbol Federasiyasının istifadəsinə
verilmişdir.
    “Naxçıvan Muxtar Respublikası
Ətraf mühitin mühafizəsi və təbii
ehtiyatlardan istifadə üzrə dövlət
fondunun yaradılması və əsasna-
məsinin təsdiq edilməsi barədə”
Naxçıvan Muxtar Respublikası Ali
Məclisi sədrinin müvafiq Fərma-

nının icrasını təmin etmək məqsə-
dilə Nazirlər Kabinetində 2023-cü
il 11 oktyabr tarixində Sərəncam
imzalanmışdır. Adıçəkilən Sərən-
cama əsasən Naxçıvan Muxtar Res-
publikasının mərkəzi icra hakimiy-
yəti orqanları Naxçıvan Muxtar
Respublikası Ali Məclisi sədrinin
və Naxçıvan Muxtar Respublikası
Nazirlər Kabinetinin hüquqi akt-
larının Fərmana uyğunlaşdırılması
ilə bağlı təkliflərini iki ay müddə-
tində Naxçıvan Muxtar Respubli-
kasının Nazirlər Kabinetinə təqdim
etməlidirlər.
    “Naxçıvan Muxtar Respublika-
sının İnsan Hüquqları üzrə Mü-
vəkkili (Ombudsman) haqqında”
Naxçıvan Muxtar Respublikasının
Qanununda dəyişiklik edilməsi ba-
rədə” Naxçıvan Muxtar Respubli-
kasının müvafiq Qanununun tətbiqi

haqqında” Naxçıvan Muxtar Res-
publikası Ali Məclisi sədrinin
2023-cü il 5 oktyabr tarixli Sərən-
camının icrasını təmin etmək məq-
sədilə Nazirlər Kabineti tərəfindən
müvafiq Sərəncam imzalanmışdır.
Adıçəkilən Sərəncama əsasən Nax-
çıvan Muxtar Respublikasının mər-
kəzi icra hakimiyyəti orqanları üç
aydan gec olmayaraq, Qanunun
icrasını təmin etmək məqsədilə da-
xilində normayaratma vəzifələrin-
dən irəli gələn tədbirlər görüb,
normativ-hüquqi aktlarını və ya
təkliflərinin olmadığı barədə mə-
lumatı Naxçıvan Muxtar Respub-
likasının Ədliyyə Nazirliyinə təq-
dim etməli və icra vəziyyəti tələb
etdikdə Naxçıvan Muxtar Respub-
likasının Nazirlər Kabinetinə mə-
lumat verməlidirlər. Sərəncamda
Naxçıvan Muxtar Respublikasının

Ədliyyə Nazirliyi mərkəzi icra ha-
kimiyyəti orqanlarının normativ-
hüquqi aktlarının və normativ xa-
rakterli aktların Qanuna uyğunlaş-
dırılmasını təmin edib, bu barədə
dörd ay müddətində Naxçıvan
Muxtar Respublikası Nazirlər Ka-
binetinə məlumat verilməsi qeyd
olunub.
    Bundan başqa, “İnzibati ərazi
vahidləri üzrə ailə sağlamlıq mər-
kəzlərinin Siyahısı”nın və “Naxçıvan
Muxtar Respublikasının Tibb Müəs-
sisələrinin İdarəetmə Birliyi” publik
hüquqi şəxsin tabeliyindəki tibb
müəssisələrinin Siyahısı”nın təsdiq
edilməsi, Naxçıvan Muxtar Res-
publikası Nazirlər Kabinetinin
2011-ci il 26 noyabr tarixli Qərarı
ilə təsdiq edilmiş “Naxçıvan Muxtar
Respublikası Səhiyyə Nazirliyinin
strukturuna  daxil olmayan tabeli-
yindəki qurumların siyahısı” yeni
redaksiyada təsdiq edilmişdir. 

Nazirlər Kabinetinin mətbuat xidmətinin məlumatı



318 oktyabr 2023-cü il “Şərq qapısı” qəzeti

Tarixə ehtiramla

Xalq olaraq elə tarixi anlar
yaşayırıq ki, hər məqama

xüsusi diqqət etməliyik. Hər günün
qədrini bilməli və yaşadığımız hər
hadisəni öz tarixi adı ilə adlandır-
malıyıq. Bu mənada, Prezident cənab
İlham Əliyev tərəfindən 2021-ci il
oktyabrın 15-də “Müstəqillik Günü
haqqında Azərbaycan Respublika-
sının Qanunu”nun imzalanması ta-
rixə ehtiramdır.
    Azərbaycan xalqının istiqlal uğ-
runda milli mübarizəsi həm keşmə-
keşli, həm də şərəfli və qürurlu
tarixi məqamlarla zəngindir. Bir
əsrdə iki dəfə istiqlaliyyətə qovuş-
mağa müvəffəq olmuş xalqımızın
dövlətçilik təcrübəsi, Şərqdə ilk de-
mokratik respublika və müsəlman
dünyasında ilk dünyəvi dövlət qur-
mağa nail olmaq tarixin yaddaşına
əbədi həkk edilmək deməkdir. 
    Əsrlərlə azadlıq və müstəqillik
arzusu ilə yaşayan Azərbaycan xalqı
ötən əsrin əvvəllərində, bir may sə-
hərində istəyinə qovuşdu. Cəmi 23
ay fəaliyyət göstərməsinə baxma-
yaraq, həmin dövrdə həyata keçirilən
tədbirlər müstəqil dövlətçiliyimizin
əsaslarının yaradılması baxımından
mühüm əhəmiyyət kəsb etdi. 
    32 il öncə, keşməkeşli XX əsrdə
Azərbaycan xalqı yenidən ayağa
qalxdı, öz haqqını – azadlığını, müs-
təqilliyini və bütövlüyünü tələb etdi.
Bu yolda məhrumiyyətlərə düçar
edildi, şəhidlər verdi, lakin yolundan
dönmədi. Hər şeyə rəğmən ikinci
dəfə müstəqilliyimizi qazandıq, onu
bərpa və əbədiyaşar edə bildik. Qanlı
repressiyalardan, ziyalılarımızın məh-
vindən, sürgünlərdən, torpaqlarımızın
bölünməsindən, deportasiyalardan,
Qarabağ fitnəkarlığından, şanlı 20
Yanvardan və daha nələrdən keçərək
1991-ci ilin 18 oktyabrında müstə-
qilliyimizin yenidən bərpasına, azad-
lığımıza qovuşduq. 
    1991-ci il oktyabr ayının 19-da
hələ Naxçıvan Ali Məclisinin Sədri
olan görkəmli dövlət xadimi Heydər
Əliyevin Azərbaycan Respublikası
Ali Sovetinin sessiyasına göndərdiyi
teleqramda deyilirdi: “Biz bu gün
xoşbəxtik ki, nəhayət, Azərbaycan
Respublikası Ali hakimiyyət orqanı
tərəfindən milli azadlıq niyyətləri-
mizin həyata keçirilməsi üçün ilk
addım atılıbdır. Azərbaycan xalqı
tam əmin ola bilər ki, naxçıvanlılar
milli azadlıq hərəkatı uğrunda mü-
barizəni daha əzmlə davam etdirə-
cəklər”.

Xalqın çağırışı: 
ciddi sınaq qarşısında doğru seçim

    1991-1993-cü illərdə hakimiyyət

uğrunda siyasi çəkişmələrin məntiqi
nəticəsi kimi, cəbhədəki uğursuz-
luqlar və daxildə separatçı meyillərin
güclənməsi dövlətçiliyimizin və
müstəqilliyimizin itirilməsini qaçıl-
maz edirdi. Həmin illərdə Naxçı-
vanda yaşayıb siyasi fəaliyyət gös-
tərən xalqımızın böyük oğlu Heydər
Əliyev həqiqi dövlət müstəqilliyinin
bünövrəsini bu torpaqda qoymuş,
onun rəhbərlik etdiyi Naxçıvan Mux-
tar Respublikası xalqımızın suveren
hüquqlarının və dövlət müstəqilli-
yinin bərpa edilməsi uğrunda gedən
mübarizənin mərkəzinə çevrilmişdi.
1993-cü ilin may-iyun aylarında hö-
kumət böhranının son dərəcə kəs-
kinləşməsi və ölkə müstəqilliyinin
itirilməsi təhlükəsi yarananda xalqın
çağırışı ilə “Mən həyatımdan ke-
çərəm, ancaq Azərbaycanın müs-
təqilliyindən keçmərəm”, – deyən
Ümummilli Lider Heydər Əliyev
ikinci dəfə hakimiyyətə gəldi və
Azərbaycan müstəqilliyinin yeni
mərhələsinə qədəm qoydu.
     Ölkə Prezidenti cənab İlham Əliyev
ötən əsrin 90-cı illərində Naxçıvan
Muxtar Respublikasında həyata ke-
çirilən tədbirləri dövlət müstəqilliyi
üçün mühüm şərt kimi qiymətlən-
dirərək demişdir: “1990-cı illərdə
Heydər Əliyevin rəhbərliyi altında
Naxçıvan Muxtar Respublikası Ali
Məclisinin sessiyasında qəbul edil-
miş tarixi qərarlar Azərbaycanın
dövlət müstəqilliyini şərtləndirdi.
Məhz o sessiyada Azərbaycanın
üçrəngli bayrağı dövlət bayrağı
kimi qəbul edildi. O vaxt Azərbay-
canda hələ Sovet Azərbaycanının
bayrağı dalğalanırdı. O vaxt Sovet
İttifaqının dağılması haqqında heç
kim düşünmürdü. O ağır, o çətin
anlarda bu qətiyyətli qərarlar həm
Naxçıvanı qorudu, həm də Azər-
baycanın gələcək müstəqilliyini
şərtləndirdi”.
    Siyasi iradə olmadan milli azadlıq
hissləri özlüyündə heç bir nəticə
verə bilməz. Ulu Öndər Heydər
Əliyev hələ Azərbaycana rəhbərli-
yinin birinci dövründə gələcək müs-
təqil dövlət üçün möhkəm bazanın
yaradılması uğrunda hərəkətə keç-
mişdi. Dahi rəhbərin yenidən Azər-
baycan siyasi mühitində böyük xi-
laskarlıq missiyasını həyata keçir-
məyə başlaması isə hələ o zaman
təməlini qoyduğu işləri yekunlaş-
dırmaq imkanını yaratdı. Beləliklə,
Ümummilli Lider dövlətçilik ənənə -

lərini bərpa etmək missiyasını öz
üzərinə götürməklə Qurtuluşdan tə-
rəqqiyə, tərəqqidən Zəfərə aparan
yolun əsasını qoydu. Müstəqillik
dövrünün 1993-2003-cü illərində
görkəmli şəxsiyyətin rəhbərliyi ilə
görülən işlər milli-strateji hədəflərə
çatmağa imkan verməklə yanaşı,
yeni Azərbaycanın parlaq gələcəyini
inşa etdi. Bununla da “Azərbaycan
Respublikasının dövlət müstəqilliyi
haqqında Konstitusiya Aktı”nda nə-
zərdə tutulan bütün müddəalar məhz
Ulu Öndərin müdrik və uzaqgörən
siyasəti sayəsində real həyata vəsiqə
aldı. Bu mənada, Azərbaycanın hə-
qiqi müstəqilliyinin bərpası 1993-cü
ildən başlayır. 
    Bu dövr, birinci növbədə, onu
göstərdi ki, lider, şəxsiyyət olmadan
xalq öz siyasi iradəsini gerçəkləşdirə,
müstəqilliyə qovuşa bilməz. Ümum-
milli Liderimiz öz həyatı bahasına,
fədakar əməyi hesabına Azərbaycanı
müstəqil dövlətə çevirmiş, dövlət
müstəqilliyimizi əbədi etmişdir. Ona
görə də əgər xalqımızın müstəqillik
hərəkatı cismani varlıq kimi götürül -
sə, Ümummilli Liderimizin siyasi
fəaliyyəti onun hərəkətverici qüvvəsi
və mənəvi ruhudur. Bu ruh, mənəvi
qüvvə Azərbaycanı sonu görünmə-
yən bəlalardan qurtarmış, xalqın si-
yasi iradəsini vahid ideya – Azər-
baycançılıq ideologiyası uğrunda
mübarizəyə yönəltmişdir.

Sələf – xələf davamediciliyi: 
inkişafa təminat

Bu gün Azərbaycanın dinamik
və dayanıqlı inkişafı, müs-

təqilliyini möhkəmləndirərək yeni
strateji zirvələr fəth etməsi Heydər
Əliyev siyasətini yeni müstəvidə
davam etdirən dünya şöhrətli siya-
sətçi cənab İlham Əliyevin adı ilə
bağlıdır. Ölkə rəhbərinin adı və fəa-
liyyəti həm daxili, həm də beynəl-
xalq ictimai rəydə milli tərəqqi an-
layışı ilə assosiasiya olunur. Ona
görə ki, cənab İlham Əliyevin ölkə -
mizə rəhbərliyinin 20-ci ilində Azər-
baycan inkişafın zirvəsinə çataraq
nümunəvi iqtisadi inkişaf modeli
ilə dünyanın diqqətini özünə cəlb
edib. Bu isə artıq Dünya Liderliyini
çoxdan təsdiqləyən dövlət başçısının
ölkəmizin gələcəyinə obyektiv ba-
xışının, yaxud Azərbaycan reallığının
ifadəsidir.
    Son 30 il ərzində, sözün əsl mə-
nasında, azad dövlət yarada bilmişik.

Öz qərarlarını verə bilən, milli və
dövlət maraqlarını qoruyan, xarici
siyasətini milli maraqlarının əsa-
sında formalaşdıran dövlət qurmaq
mövcud olduğumuz regionda asan
məsələ deyil. Çox qısa zamanda
həm dövləti, həm ordunu, həm də
cəmiyyəti formalaşdırmaq və Qa-
rabağ kimi çətin və taleyüklü mə-
sələni birdəfəlik həll etmək tarixi
missiyadır. Bu missiyanın əsasını
Ulu Öndər Heydər Əliyev qoy-
muşdursa, onu ləyaqətlə məhz Pre-
zident cənab İlham Əliyev tamam-
laya bilmişdir. 
    Azərbaycanın regionun aparıcı
dövlətlərindən birinə çevrilməsi
inkar olunmaz reallıqdır. Ölkə rəhbəri
Azərbaycanı müasir və qüdrətli döv-
lətə çevirmək məqsədini, sadəcə,
deklorativ bəyanatlarla ifadə etmir,
onun konkret icra mexanizmlərinin
müəyyənləşdirilməsi istiqamətində
də inamlı addımlar atır. “Əsl siyasət
real, konkret iş görməkdən ibarət-
dir”, – deyən Azərbaycan Respub-

likasının Prezidenti cənab İlham
Əliyevin rəhbərliyi ilə ölkəmizdə
böyük infrastruktur layihələri ger-
çəkləşdirilir. 
    “Mən Azərbaycanı, onun suve-
renliyini, müstəqilliyini, seçimini
ömrümün sonuna qədər müdafiə
edəcəyəm”, – deyən ölkə başçısının
uğurlu fəaliyyəti tarixi dəyərlərlə
müasir çağırışların uzlaşdırılmasını
təmin etməklə dövlət müstəqilliyinin
möhkəmləndirilməsinə xidmət gös-
tərir. Ölkəmizdə sabitliyin təminatçısı
xalq-iqtidar birliyi, liderin xalqın
rifahına və mənafeyinə əsaslanan
siyasəti, xalqın isə öz liderini qə-
tiyyətlə dəstəkləməsidir. O da xüsusi
olaraq vurğulanmalıdır ki, dünyada
tolerantlıq nümunəsi, multikultura-
lizm ünvanı kimi səciyyələndirilən
ölkəmizdə müxtəlif xalqların nü-
mayəndələri sülh, əmin-amanlıq şə-
raitində mehriban birgəyaşayışa ma-
likdirlər. Cəmiyyətin ahəngdar in-
kişafına, dövlətin isə qüdrətinin art-
masına xidmət edən bu reallıq həm
də milli həmrəyliyin təminatçısıdır.
Müstəqillik dövrünün prosesləri və
reallıqları təsdiqləyir ki, milli həm-
rəylik xalqımız, dövlətimiz üçün ta-
leyüklü anlarda həlledici amil kimi
çıxış edib. 

Ata vəsiyyətini yerinə yetirmək
xoşbəxtliyi: ZƏFƏR yürüşü

Həm müstəqillik dövrünün,
həm də xalqımızın çoxəsr-

lik, zəngin və şərəfli dövlətçilik ta-
rixinin ən parlaq səhifələrindən biri
də Azərbaycanın ərazi bütövlüyünün,
tarixi ədalətin bərpasına nail olun-
masıdır. Bu, müstəsna siyasi hadisə
və dövlətçilik tariximizdə bənzəri
olmayan Zəfər salnaməsi Heydər
Əliyev ideyalarının təntənəsi, Pre-
zident cənab İlham Əliyevin böyük
siyasətinin real nəticəsidir. 
    44 günlük şanlı Zəfər tariximiz
haqqında çox danışılacaq, çox ki-
tablar yazılacaq: Azərbaycan BMT
Təhlükəsizlik Şurasının qətnamə-
lərinin icrasını təkbaşına təmin etdi,
30 illik münaqişəyə son qoydu və
hərbi-siyasi yollarla ərazi bütövlü-
yünü və tarixi ədaləti bərpa etdi.
Vətən müharibəsində əldə etdiyimiz
mötəbər qələbədən sonra biz bütün
xüsusi günləri ləyaqətlə və qalib
xalq kimi qeyd edir və edəcəyik.
Biz həm şəhidlərin anım günlərini,
həm işğaldan azad olmuş rayon,
şəhər, kəndlərin azadlıqlarını – Şəhər
Günlərini, həm də şanlı qələbəmizin
ildönümünü qeyd edirik. Dünyaya
meydan oxuyan 10 dekabr Zəfər
paradı, işğaldan azad olunmuş tor-
paqlarımıza tarixi səfərlər, Qarabağın
yenidən dirçəldilməsinə başlanıl-
ması, “Şuşa-Müttəfiqlik Bəyanna-
məsi”, Şərqi Zəngəzur iqtisadi ra-

yonunun yaradılması, 24 saatdan
belə az davam edən lokal xarakterli
antiterror əməliyyatı, düşmənin diz
çökməsi və Azərbaycanın öz suve-
renliyini tam təmin etməsi... 
    İşğaldan azad edilmiş ərazilərdə
sistemli quruculuq işlərinin aparıl-
ması, tarixi, dini və mədəni abidə-
lərimizin bərpa olunması regional
inkişafın əhatə dairəsinin genişlən-
məsinə səbəb olmaqla yanaşı, milli
tərəqqinin yeni mərhələsinə trans-
formasiya deməkdir. Bu gün işğal-
dan azad olunmuş ərazilərdə geniş
bərpa və quruculuq işləri aparılır,
soydaşlarımız öz doğma yurdlarına
qayıdırlar. Bu torpaqlar yenidən
məskunlaşır və cənab Prezidentin
də dediyi kimi, cənnətə çevrilir.
Keçmiş məcburi köçkünlər artıq
2 şəhər və 3 kənddə məskunlaşıb
və bu proses ardıcıl şəkildə davam
edir.
    Mürəkkəb geosiyasi şəraitdə,
dünya siyasətində toqquşan və kə-
sişən strateji maraqların fonunda

Azərbaycanın torpaqlarının işğaldan
azad edilməsinə müvəffəq olmaq
sadə məsələ deyil. Məsələnin ma-
hiyyəti, məzmunu daha dərin və
genişdir. Azərbaycanın hərbi gücü-
nün, iqtisadi potensialının, qlobal
arenada siyasi nüfuzunun və çəki-
sinin artması – beynəlxalq mövqe-
yinin möhkəmlənməsi ərazi bütöv-
lüyünün bərpasında həlledici amil
olub. Azərbaycan öz hədəfinə –
ərazi bütövlüyünün bərpasına doğru
dərin strateji diplomatiya siyasəti
həyata keçirməklə irəliləyib. Bütün
cəbhələrdə – istər hərb meydanında,
istər diplomatiya müstəvisində, is-
tərsə də informasiya platformasında
tarixi qələbənin memarı Prezident
cənab İlham Əliyev Azərbaycanın
möhtəşəm Zəfərini dəyərləndirərkən
“Müzəffər xalq kimi gəldik. Danı-
şıqlar yolu ilə yox, Ermənistan tə-
rəfindən edilə biləcək hansısa gü-
zəşt nəticəsində yox, döyüş mey-
danında qan tökərək, şəhidlər ve-
rərək, fədakarlıq göstərərək gəldik,
öz ərazi bütövlüyümüzü bərpa etdik
və milli ləyaqətimizi bərpa etdik”, –
deyə vurğulayıb.

Beynəlxalq aləmdə 
“Sözümüz imzamız qədər keçərlidir”

Zəfər simvoluna çevrilən Və-
tən müharibəsi təkcə Azər-

baycanın ərazi bütövlüyünün və ta-
rixi ədalətin bərpası deyil, eyni za-
manda istər Cənubi Qafqaz regio-
nunda, istərsə də Avrasiyada yeni
geostrateji reallıqların təşəkkülünə
səbəb olub. Asiyadan Avropaya
doğru uzanan geniş coğrafiyada
mühüm geostrateji məntəqələrdən
olan Cənubi Qafqaz bölgəsində
yeni reallıqlar fonunda saatlar Bakı
vaxtı ilə qurulur. Yəni şərtləri qalib
və üstün tərəf olan Azərbaycan
diktə edir.
    Prezident cənab İlham Əliyevin
müstəqil və milli maraqlara əsaslanan
xarici siyasəti Azərbaycanın regional
liderə – bölgədə güc mərkəzinə,
dünya siyasətində qüdrətli və nüfuzlu
milli subyektə çevrilməsinə səbəb
olub. Respublikamızın beynəlxalq
təşkilatlarda uğurla təmsil olunması
və sədrlik etməsi Azərbaycana, şəx-
sən cənab İlham Əliyevə olan böyük
inamın ifadəsi, güclü-qüdrətli Azər-
baycan imici, qürurlu vətəndaş obrazı
və qətiyyətli lider imzasıdır. İndi
Azərbaycan beynəlxalq aləmdə 155
ölkənin dəstəyini qazanaraq BMT
Təhlükəsizlik Şurasına üzv olan və
ona rəhbərlik edən, BMT Baş As-
sambleyasından sonra ikinci ən bö-
yük beynəlxalq təsisat olan Qoşul-
mama Hərəkatında 120 dövlətin dəs-
təyini alan, bu hərəkata sədrlik edən
dövlətdir. 

Prezident İlhаm Əlİyеv: Biz müstəqilliyi bərpa
etmişik, qoruyub saxlaya bilmişik. Bu gün müstəqilliyi
möhkəmləndiririk. Müstəqillik bizim üçün ən böyük sər-
vətdir, ən böyük nemətdir, ən böyük dəyərdir.

18 oktyabr Müstəqilliyin Bərpası Günüdür

Ardı 4-cü səhifədə



Blokadadan rekordsmen diyara
transformasiya

Müstəqillik və həmrəylik
hərəkatının başladığı, döv-

lət rəmzlərinin qəbul edildiyi,
SSRİ-nin boykot edildiyi və faktiki
olaraq sovetlərin tərkibindən ilk çı-
xan, qoruyucusu Ümummilli Lider
Heydər Əliyevin ətrafında sıx bir-
ləşməklə düşmənə boyun əyməyən
qədim Naxçıvan... Müstəqillik il-
lərində başdan-başa yenidən qurulan
bu diyar milli ideoloqunun quru-
culuq və inkişaf xəttindən güc alaraq
çiçəklənir, iqtisadi göstəricilərinə
görə lider mövqedə dayanır. Ölkə
Prezidentinin də dediyi kimi: “Sə-
naye potensialı inkişaf edir, artır.
Naxçıvan Muxtar Respublikası
son 20 il ərzində iqtisadi artımın
templərinə görə rekordsmen böl-
gədir”.
    Prezident cənab İlham Əliyevin
diqqət mərkəzində olan Naxçıvanda
“blokada” və “inkişaf” anlayışları
birgə assosiasiya olunur. Naxçıvan
Ümummilli Lider Heydər Əliyevin
görmək istədiyi formada inkişaf edir,
müasirləşir. Ötən ilin dekabrından
muxtar diyarda tətbiq olunan yeni
idarəçilik üsulu – Səlahiyyətli Nü-
mayəndəlik institutu müstəqillik il-
lərində bu torpağın tarixində yeni
inkişaf mərhələsinin başlanğıcıdır.
Ötən müddət ərzində müxtəlif sa-
hələrdə həyata keçirilən tədbirlər,

xüsusilə “Naxçıvan Muxtar Res-
publikasının sosial-iqtisadi inkişafına
dair 2023-2027-ci illər üçün Dövlət
Proqramı”nın təsdiq edilməsi haq-
qında Azərbaycan Respublikası Pre-
zidentinin Sərəncamı muxtar diyarın
inkişafını yeni müstəviyə çıxarıb.
Təkcə 2023-cü ilin yanvar-avqust
aylarında muxtar respublikada 47-si
dövlət, 407-si qeyri-dövlət olmaqla,
454 daimi iş yerinin açılması görülən
işlərin miqyasını təsəvvür etməyə
imkan verir.
    Zəngilanı Naxçıvanla ayıran cəmi

40 kilometrlik Zəngəzur dəhlizi açı-
landan sonra isə Naxçıvan beynəl-
xalq kommunikasiyaların bir nömrəli
ünvanına və dayaq nöqtəsinə çev-
rilməklə bu dəhliz vasitəsilə Türk
dünyasını birləşdirəcək. Prezident
cənab İlham Əliyevin sözləri ilə de-
sək: “Şərqi Zəngəzur bölgəsində
yerləşən Zəngilanı bizim qədim tor-
pağımız olan Qərbi Zəngəzurla,
ondan sonra Ordubad vasitəsilə
Naxçıvanla və Türkiyə ilə birləş-
dirmək bizim növbəti tarixi nailiy-
yətimiz olacaq”. 

Keçmişə hörmət, gələcəyə inamla

Ulu Öndər Heydər Əliyev xal-
qa və Vətənə sonsuz sevgisi,

dövlətçiliyə hədsiz sədaqəti ilə indiki
və gələcək nəsillərə örnək ola biləcək
bir fəaliyyət nümunəsi, ölkə mizin
davamlı inkişafının uzunömürlülü-
yünü təmin edən mükəmməl irs,
siyasi məktəb miras qoyub. Ötən ay
Azərbaycan və Türkiyə prezidentlə-
rinin Naxçıvana səfəri Ümummilli
Liderin rəhbərliyi ilə buradan başlayan
müstəqillik ideyalarının yeni məcrada

inkişaf etdirilməsi, tarixi sənədlərin
imzalanması, gələcək perspektiv hə-
dəflərin müəyyənləşdirilməsi regi-
ondakı Azərbaycan faktorunun və
yaranmış yeni reallığın qəbul edilməsi
fonunda olduqca əhəmiyyətlidir. 
     “Biz hər zaman sözümüzə, vədi-
mizə, imzamıza sadiq qalmışıq, də-
yişməmişik və dəyişməyəcəyik. Yo-
lumuz da, hədəfimiz də bəllidir və
bu yola, bu hədəfə doğru daim inam-
la, qətiyyətlə irəliləyəcəyik!” bəya-
nından da göründüyü kimi, müstəqil
Azərbaycan Böyük Yolun – Heydər
Əliyev yolunun Müzəffər davamçısı
olan Prezident cənab İlham Əliyevin
rəhbərliyi ilə strateji hədəflərinə doğru
addım-addım irəliləyir. Əminliklə
söyləmək olar ki, müstəqilliyinin
bərpasının ildönümünü qeyd edən
qalib Azərbaycan Respublikası re-
gionun yeni geostrateji dizaynı fo-
nunda mövqeyini daha da möhkəm-
ləndirəcək, siyasi və iqtisadi imkan-
larını genişləndirərək mühüm üstün-
lüklər qazanacaq. Prezident cənab
İlham Əliyevin xalqa müraciətində
dediyi kimi: “Biz nəyi nə vaxt edə-
cəyimizi yaxşı bilirik. Ona görə də
bu gün bizim uğurlu əməliyyatımız
böyük nəticələrə gətirib çıxardı. Nəyi
necə, nə vaxt etmək lazımdır, bunu
mən bilirəm. Azərbaycan xalqı mənə
inanır. Mən də bu inama arxalana-
raq bütün lazımi tədbirləri görürəm,
ölkəmizi inamla idarə edirəm”.

- Məmməd BABAyEv

Qalib ölkəmizin yaxın tarixi,
onu yazanlar və bu tarixi

öyrənənlər üçün müqəddəs olan üç
rəngə mənəvi bağlılıq şanlı Bayra-
ğımızla fəxr edib onunla zirvələri
fəth etməyin nə qədər həyəcanlı
bir hiss olduğunu hər kəsin ürəyində
yaşatmaqdadır. Müzəffər Ali Baş
Komandan cənab İlham Əliyev əlli
milyonluq azərbaycanlının baş tacı
olan üçrəngli Azərbaycan Bayrağını
Xankəndi səmalarında ucaldaraq
artıq bu torpaqlarda bir daha terrora,
separatizmə yol verilməyəcəyini

bəyan etməsi ilə bu həyəcanı birə-
min daha da artırdı. Bu hamımızın
gözlədiyi Bayraq idi! 
    Otuz il ərzində Qarabağda ol-
mazın cinayətlər törətmiş və ötən
ay keçirilmiş birgünlük antiterror
əməliyyatından sonra yaxalanmış
erməni separatçılarının ədalət məh-
kəməsinə çıxarıldığı bu günlərdə
Xankəndiyə mənsub olduğu ölkənin
bayrağının gətirilməsi onsuz da ol-
duqca sıx olan dünya gündəminə
bir anda damğa vurmaqla aparıcı
informasiya kanallarının da xəbər

başlıqlarına oturdu. İki yüz il
əvvəl çar Rusiyasının Cənubi-
Qafqazı işğal etməsi ilə başlayan
və bütün bölgəni qana bulayan
bədnam erməni xülyasının birdə-
fəlik sona çatması və yeni bir
tarixi dövrün başlaması kimi də
anons olunan bu mühüm tarixi
hadisə ölkəmiz üçün üçqat bir se-
vinclə qeyd olunan əlamətdar gün
kimi tarix səhifəsinə yazılacaq.
Ulu Öndər Heydər Əliyevin 100
illik yubiley ilində və Prezident
cənab İlham Əliyevin dövlət baş-
çımız seçilməsinin 20-ci ildönümü
günündə Xankəndinin də Azər-
baycan Bayrağına qovuşması Uca
Ədalətin, nəhayət, bərqərar olduğu
gün kimi yadda qalacaq. 
  Bu gün Azərbaycan Bayrağı dal-
ğalanan hər yer bizim üçün Və-
təndir. İdman yarışında bayraq da-
şıyan xanımın əlindən Bayrağımızı
qapıb qaçan hay töküntülərinin bir
zamankı Fransa boyda iddialarından
artıq əsər-əlamət belə qalmayıb.
Adi günlərdə kiçik bir hadisəni
böyüdüb fil boyda şişirdən erməni

mediasının bu dəfə milçək kimi ki-
çilərək deməyə söz tapmaması hay
dövlətinin, əslində, nə qədər cılız
bir çərçivəyə sığışdığını dünyaya
göstərir. Halbuki Xankəndiyə gəti-
rilən Azərbaycan Bayrağının yolçu-
luğu çox uzun və şərəflidir. Uca şə-
hidlərimizin qanı ilə al rəngə bo-
yanmış bu müqəddəs bayraq bir gün
onu Qarabağın hər yerində ucalda-
cağına söz vermiş dövlət başçımız
cənab İlham Əliyevin “Sözümüz
imzamızdır!” zəmanəti və “Qarabağ
Azərbaycandır!” şüarı ilə şanlı bir

Zəfər Yolu keçərək əvvəlcə Qara-
bağın incisi Şuşada, oradan da Xanın
kəndində əbədi dalğalanmaq üçün
yüksəklərə ucaldıldı. Qarabağdan
qara buludların çəkilməsi ilə mavi
rəngin də səmalara hakim kəsilməsinə
sevinən Günəş də bu günün ən gözəl
gün olduğunu bayram edirdi. Bu
bayramı yaşaya bilmək üçün uzun
illər səbir etmiş Azərbaycan xalqı
isə bu dövrdə təkcə öz iqtisadiyyatını
və ordusunu gücləndirmədi. Xan-
kəndiyə qədər gələn yolda Azərbay-
can Şimaldan və Cənubdan gələn
təzyiqlərə dözüb, Minsk qrupu adlı
qurumun nazı ilə də oynadı. Dövlət
başçımız bu dövrdə daxili islahatları
bir gün belə dayandırmadan Qərbin
topasaqqal ser və müsyölərinə də
demokratiya dərsi keçdi. İşğala məruz
qalmış Azərbaycanın haqlı mövqeyini
görməkdə kor qalan, ölkəmizin artan
beynəlxalq nüfuzunu eşitməkdə kar
olan Avropa və Amerikanın acığına
hər keçən gün öz Prezidentinin ət-
rafında sıx birləşən xalqımızın artan
inamı ilə sanki üst-üstə düşən tarixi
hadisələr də günbəgün bizi Böyük
Zəfərə yaxınlaşdırırdı. Türk dünya-
sının güclənməsi, qardaş Türkiyənin
güclü lideri ilə bir dünya dövlətinə
çevrilməsi, Avropada və dünyada
siyasi konyunkturanın da Azərbay-
canın xeyrinə dəyişilməsi ölkəmizin
haqq mübarizəsində, Qarabağın iş-
ğaldan azad olunmasında şansımızı
birə-beş artırırdı. Bütün bunlar və
44 günlük müharibə öncəsi Xan-
kəndidə yuvalanmış hay təlxəklərinin
sərsəm bəyanatları və onlarla qol-
qola girib yallı getməyə çalışan er-
məni baş nazirinin səy-səy çıxışları,

əslində, Azərbaycan əsgərinin qar-
şısında nə qədər çürük bir cəmiyyətin
və nə qədər qondarma ordunun da-
yandığını göstərirdi. Hal belə ikən
hələ Aprel döyüşlərində qabığı çat-
lamış erməni hərb maşınının sükanı
arxasında dayanan sərxoş cinayətkar -
ların bir daha ayılmaması üçün baş-
larına endirilən “Dəmir yumruq” isə
yüzillik bir xəstəliyə düçar olmuş
erməni cəmiyyətinin də terapiyası
üçün göydəndüşmə olacaqdı. Beləcə,
bir vaxtlar az qala İrəvan parla-
mentindəki rüsvayçı silahlı basqını
belə dırnaqarası soyqırımı iddiası
kimi dünya gündəminə ixrac etməyə
çalışan iftiraçı erməni mediası bu
gün Xənkəndidə yüksələn Azər-
baycan Bayrağı barədə danışmaqdan
belə qorxmaqla öz layiq olduğu ye-
rinə oturdu. Necə deyərlər: hara-
dan-haraya! 
    Dövlət başçımızın Xankəndidə
yüksəltdiyi üçrəngli bayrağımız artıq
əmin əllərdədir. Torpaq bütünlüyü
tam təmin olunmuş Azərbaycan bey-
nəlxalq ictimaiyyətə köhnə dünyadan
miras qalmış bütün dondurulmuş
münaqişələrin bir an öncə necə əda-
lətlə həll edilməsi dərsini keçməklə
bunun üçün nələr lazım olduğunu
bir daha göstərdi. Müzəffər Ali Baş
Komandan yetişdirdiyi vətənpərvər
gəncliyin gücü ilə Qarabağ müna-
qişəsinə son nidanı qoymaqla gələcək
nəsillərə bir daha belə bir qanlı mi-
rasın qalmaması üçün bu gün daha
qətiyyətlidir. Çünki azad Qarabağda
həyat yenidən başlayır! 

- Əli CABBAROv
Naxçıvan Dövlət Universitetinin 

dosenti 

    Naxçıvan Muxtar Res-
publikasında fəaliyyət gös-
tərən tibb müəssisələrində
Azərbaycan Respublikası
Nazirlər Kabinetinin “Tibb
tullantılarının idarə olun-
masına dair Tələblər” haq-
qında 213 nömrəli  Qərarına uyğun
olaraq tibb tullantılarının idarə
olunması məqsədilə keçirilmiş
reyd yoxlamaların nəticələri və
qanunvericiliyin tələbləri ilə bağlı

Naxçıvan Muxtar Respublikası
Ekologiya və Təbii Sərvətlər və
Naxçıvan Muxtar Respublikası
Səhiyyə Nazirliyinin birgə təşki-
latçılığı ilə Naxçıvan Muxtar Res-

publika Xəstəxanasında tədbir
keçirilmişdir. 

Tədbirdə Naxçıvan Muxtar
Respublikası səhiyyə nazirinin
müavini, nazir səlahiyyətlərini
müvəqqəti icra edən Samiq
Sadıxov yoxlamaların nəticə-

lərinin aradan qaldırılması üçün
müddətinin verilməsi və birgə tə-
limlərin keçirilməsi ilə bağlı çıxış
etdi. Daha sonra ekologiya və təbii
sərvətlər nazirinin müavini, nazir

səlahiyyətlərini müvəqqəti icra edən
Xanlar Mustafayev mövcud ekoloji
problemlər və həlli yolları haqqında
çıxış etdi.
    Ekologiya və Təbii Sərvətlər
Nazirliyinin əməkdaşları səhiyyə
müəssisələrində tibb tullantılarının
idarə olunmasında aşkar edilmiş
nöqsanlar və mövcud qanunveri-
ciliyin tələbləri ilə bağlı çıxışlar
etmişlər.

Naxçıvan Muxtar Respublikası
Səhiyyə Nazirliyinin

mətbuat xidməti

Reyd yoxlamaların nəticələri müzakirə olunub
    Naxçıvan Muxtar Respublikasında
oktyabr ayının 1-nə aktiv vergiödəyi-
cilərinin sayı ilin əvvəli ilə müqayisədə
13,8 faiz artaraq 14.283 olub. Hesabat
dövründə aktiv ƏDV ödəyicilərinin
sayı 26,7 faiz çoxalaraq 384 təşkil
edib. Aktiv obyektlərin (təsərrüfat
subyektlərinin) sayı isə ilin əvvəli ilə
müqayisədə 14,6 faiz artaraq 5105-ə
çatıb.

Naxçıvan Muxtar Respublikası Dövlət 
Vergi Xidmətinin mətbuat xidməti

Aktiv vergiödəyicilərinin sayı artıb



518 oktyabr 2023-cü il “Şərq qapısı” qəzeti

    Naxçıvan Muxtar Respublikası İqtisadiyyat
Nazirliyi və muxtar respublika Sahibkarlar
Konfederasiyasının birgə təşkilatçılığı ilə
keçirilən tədbirdə əvvəlcə Ümummilli Liderimiz
Heydər Əliyevin və şəhidlərimizin əziz xatirəsi
bir dəqiqəlik sükutla yad edilib.
    İqtisadiyyat naziri Tapdıq Əliyev “İlham
Əliyev və ölkə iqtisadiyyatı” mövzusunda
çıxış edərək bildirib ki, ölkə başçısı cənab
İlham Əliyevin rəhbərliyi ilə ötən 20 ildə
Azərbaycan iqtisadiyyatı yüksək artım tem-
pləri nümayiş etdirib. 2003-2022-ci illərdə
Azərbaycanda ümumi daxili məhsul 7,3
milyard dollardan 78,7 milyard dollara
yüksəlib, dövlət büdcəsinin xərcləri 1,2
milyard manatdan 36,6 milyard manata
çatıb. Son 20 ildə regionların sosial-iqtisadi
inkişafına həsr olunmuş 4 Dövlət Proqramı
qəbul olunub və bu proqramlar üzrə regi-
onlara 104 milyard manat investisiya yatı-
rılıb. Azərbaycan ötən 20 ildə yuxarı orta
gəlirli ölkələr qrupuna daxil olub. Ötən
dövrdə qeyri-neft iqtisadiyyatı 4 milyard

dollardan 41 milyard dollaradək bö-
yüyüb. Ötən 20 ildə qeyri-neft məh-
sullarının ixracı 12 dəfə artaraq müs-
təqillik dövründə ilk dəfə 3 milyard
dolları ötüb.

Nazir vurğulayıb ki, Azərbaycan
Respublikası Prezidentinin 2023-cü
il 5 iyun tarixli Sərəncamı ilə ilə
təsdiq edilən “Naxçıvan Muxtar Res-

publikasının sosial-iqtisadi inkişafına dair
2023-2027-ci illər üçün Dövlət Proqramı”
iqtisadiyyatın hərtərəfli inkişafını, 11 prioritet
istiqamət üzrə fəaliyyətlərin dəstəklənməsini
nəzərdə tutan mühüm dövlət sənədidir. Nax-
çıvan Azad İqtisadi Zonasının yaradılması
muxtar respublikanın inkişaf konsepsiyasının
ana maddəsidir. 
    Naxçıvan Muxtar Respublikası Sahibkar -
lar Konfederasiyasının İdarə Heyətinin
sədri Vüqar Abbasov “Prezident İlham
Əliyevin iqtisadi strategiyasında sahibkar-
lığın inkişafı” mövzusunda çıxışında bildirib
ki, Vətən müharibəsindəki Tarixi Qələbə
nəticəsində Naxçıvanın blokadadan tama-
milə çıxması üçün bütün obyektiv şərait
yaradılıb. Buna Zəngəzur dəhlizinin kon-
sepsiyasının reallaşdırılması da kömək edə-
cək. Naxçıvanın bütün regionun mühüm
inteqral qovşağına çevrilməsi üçün əlverişli
şərait yaradılacaq. 
    Sonra “İlham” sənədli filmi nümayiş
etdirilib.

Naxçıvan Muxtar Res-
publikası Əmək və Əha-
linin Sosial Müdafiəsi
Nazirliyində keçirilən
tədbirdə nazir Ceyhun
Cəlilov çıxış edərək bil-
dirib ki, 2003-2023-cü
illər ölkəmizin tarixinə

yüksəliş dövrü kimi daxil olub. Dövlət başçısının Azərbaycanın
iqtisadi və hərbi qüdrətinin, beynəlxalq nüfuzunun gücləndirilməsi
yolunda böyük inam və qətiyyəti nəticəsində bu gün üçrəngli bay-
rağımız Qarabağda, Şərqi Zəngəzurda yenidən dalğalanır.
    Ötən 20 il onu göstərdi ki, Prezident cənab İlham Əliyevin
başlıca məqsədi dövlətə və dövlətçiliyə, xalqa və vətəndaşa xidmət
göstərməklə ölkənin inkişafına, hər bir vətəndaşın sosial tərəqqisinə
nail olmaqdır. Dövlət başçısı xalqın rifah halının yüksəlməsi üçün
mühüm sosial tədbirlər gerçəkləşdirir. Ümumiyyətlə, sosial tərəqqi
Prezident cənab İlham Əliyevin fəaliyyətində başlıca prioritetlərdən
birini təşkil edir və ötən 20 il ərzində atılan addımlar bunun göstəri-
cisidir.
    Sonra mövzu ilə bağlı videoçarx izlənilib.

    Naxçıvan Şəhər İcra Hakimiyyətində keçirilən tədbirdə
əvvəlcə Ümummilli Lider Heydər Əliyevin və torpaq-
larımızın bütövlüyü uğrunda canlarını fəda edən şə-
hidlərin əziz xatirəsi bir dəqiqəlik sükutla yad edilib.
     Naxçıvan Şəhər İcra Hakimiyyətinin başçısı Mirsənani
Seyidov son 20 ildə əldə edilən bütün nailiyyətlərin
təməlində Ulu Öndər Heydər Əliyevin başladığı, Prezi-
dentimiz cənab İlham Əliyevin uğurla davam etdirdiyi
uzaqgörən daxili və xarici siyasətin dayandığını bildirib.
Qeyd edilib ki, ölkə başçısının rəhbərliyi ilə bütün sahələrdə
sistemli və ardıcıl islahatlar həyata keçirilib, qanunun
aliliyinə, insan hüquq və azadlıqlarının qorunmasına əsas-
lanan cəmiyyət formalaşıb, Azərbaycanın beynəlxalq
aləmdə nüfuzu artıb, ölkəmiz dünyada söz sahibinə çevrilib. 
    Vurğulanıb ki, cənab Prezidentin müstəsna liderlik
keyfiyyətləri, siyasi məharəti və səriştəsi, qarşıya
qoyulan vəzifələri bundan sonra da uğurla həyata ke-
çirməyə imkan verəcək, doğma diyarımız qarşıdakı
illərdə daha böyük nailiyyətlər qazanacaqdır. 
    AMEA-nın müxbir üzvü Vəli Baxşəliyev çıxışında
bildirib ki, Ümummilli Lider Heydər Əliyev tərəfindən

əsası qoyulmuş xarici siyasət strategiyası bu gün Pre-
zidentimiz cənab İlham Əliyev  tərəfindən uğurla
davam etdirilir. Azərbaycan regionda sabitlik və təh-
lükəsizlik adası kimi tanınır. 
    Naxçıvan Şəhər Məhkəməsinin hakimi Gülnar Sə-
fərəliyeva, Naxçıvan Muxtar Respublikası Ali Məclisinin
deputatı Aidə Allahverdiyeva, Naxçıvan Dövlət Uni-
versitetinin Tibb fakültəsinin III kurs tələbəsi Bəhriyyə
Mustafayeva çıxışlarında dövlət başçısının uzaqgörən
siyasətinin muxtar respublikada da  uğurla davam et-
dirildiyini bildiriblər. 
    Sonda ölkə başçısının respublikamıza rəhbərliyinin
20 illiyinə həsr olunmuş videoçarx nümayiş edilib.  

    AMEA Naxçıvan Bölməsində “Müstəqil-
liyin möhtəşəm 20 ili: uğurlar və çağırışlar”
mövzusunda elmi konfrans olub.
    Bölmənin sədri, akademik İsmayıl Hacıyev
konfransdakı çıxışında 15 oktyabr tarixində

ölkə başçısı cənab İlham Əliyevin rəhbərliyi
ilə Azərbaycanın 2003-2023-cü illəri əhatə
edən inkişafından söz açaraq qeyd edib ki,
çoxillik liderlik səriştəsi Prezident cənab
İlham Əliyevin Ulu Öndər Heydər Əliyev si-
yasi irsinin layiqli davamçısı olduğunun sü-
butudur.
    Ötən 20 il ərzində ölkədə baş verən ye-
nilikləri təhlil edən İsmayıl Hacıyev ordu
quruculuğu, sənaye, iqtisadiyyat, sosial, mə-
dəni və başqa sahələrdə aparılan islahatlardan,
əldə olunan inkişafdan söz açıb. Vurğulanıb
ki, ölkənin artan valyuta ehtiyatları, aparılan
quruculuq işləri, ÜDM-in 4 dəfə artması
Azərbaycanın sürətli inkişafının, artan gü-

cünün və yürüdülən uzaqgörən siyasətin
bəhrəsidir.
     Akademik Prezident cənab İlham Əliyevin
ölkəyə rəhbərliyi dövründə Bakı-Tbilisi-Qars
dəmir yolu, Bakı-Tbilisi-Ceyhan neft kəməri,
Bakı-Tbilisi-Ərzurum qaz kəməri layihələrinin
uğurla reallaşdırıldığını xatırladıb. Qarabağ
probleminin həlli ilə bağlı Prezident cənab
İlham Əliyevin və Ali Baş Komandan kimi
nümayiş etdirdiyi qətiyyətli mövqedən, gələcəyə
hesablanmış siyasətin bugünkü uğurlu nəticə-
lərindən danışıb.
    Sonra AMEA Naxçıvan Bölməsi İncəsənət,
Dil və Ədəbiyyat İnstitutunun baş direktoru,
AMEA-nın müxbir üzvü Əbülfəz Quliyev

“20 ilin sosial-iqtisadi və mədəni inkişafı”,
Tarix, Etnoqrafiya və Arxeologiya İnstitutunun
icraçı direktoru, AMEA-nın müxbir üzvü
Vəli Baxşəliyev “İlham Əliyevin xarici siyasəti
dayanıqlı inkişafımızın təminatçısıdır”, Əl-
yazmalar Fondunun baş direktoru, filologiya
elmləri doktoru Fərman Xəlilov “İlham Əliyev
və Qarabağ problemi” mövzularında məruzə
ediblər.
    Sonda İncəsənət, Dil və Ədəbiyyat İnsti-
tutunun elmi katibi, sənətşünaslıq üzrə fəlsəfə
doktoru, dosent Ələkbər Qasımov “Şərq qa-
pısı” qəzetinin 4 noyabr 2003-cü il tarixli sa-
yında dərc olunmuş “Xalqın İlhamı” adlı
şeirini səsləndirib.

Siyasi irsə və dövlətçiliyə tükənməz sədaqət

İlham Heydər oğlu Əliyevin prezidentlik fəaliyyətinin 20 illiyi ilə bağlı tədbirlər keçirilib

   Naxçıvan Muxtar Respublikası Ali Məh-
kəməsində “Mən bütün Azərbaycan xalqının,
hər bir Azərbaycan vətəndaşının preziden-
tiyəm” mövzusunda tədbir keçirilib.

    Tədbirdə Azərbaycan Respublikasının
Dövlət Himni səsləndirilib, Ulu Öndərin və
Azərbaycanın ərazi bütövlüyü uğrunda can-
larını qurban vermiş şəhidlərin xatirəsi bir
dəqiqəlik sükutla yad edilib..
    Ali Məhkəmənin sədri Səadət Bəktaşi
bildirib ki, İlham Əliyevin 2003-cü ildə Pre-
zidentlik fəaliyyətinə başlaması Azərbaycanın
tərəqqi və inkişaf yolu ilə irəliləməsində
yeni mərhələ olmuşdur. Prezident cənab
İlham Əliyevin böyük siyasətdə atdığı inamlı
addımlar nəticəsində Azərbaycanda təkcə
sosial-iqtisadi sistemdə deyil, həm də siyasi
və ictimai təsisatlarda əsaslı yeniləşmələr
olmuş, səmərəli intensiv islahatlar aparıl-
mışdır.
    Bildirilib ki, son 20 ildə yeni dövrün tə-
ləblərini adekvat şəkildə reallaşdırılan bu

islahatların əsas hədəfi məhkəmə-hü-
quq sistemini müasirləşdirmək, məh-
kəmə orqanlarının özünüidarə imkan-
larını genişləndirmək və ədalət mü-
hakiməsinin səmərəliliyini artırmaq
olmuşdur.
Səadət Bəktaşi qeyd edib ki, Ali Baş

Komandanın qüdrətli sərkərdəliyi ilə
2020-ci ildə ordumuz tarixi hərbi uğur-
lar qazanmış, şəhər və kəndlərimiz

düşmən tapdağından azad edilmişdir. Silahlı
Qüvvələrimizin bu il keçirdiyi antiterror
əməliyyatı nəticəsində dövlətimizin suve-
renliyi bərpa olunmuş, Xankəndi şəhəri başda
olmaqla terrorçulardan azad olunan ərazilərdə
konstitusion təsisatlar formalaşmaqdadır.
Bayrağımız bütün ərazimizdə qürurla dal-
ğalanmaqdadır.
    Sonra çıxış edən Naxçıvan Muxtar Res-
publikası Hərbi Məhkəməsinin sədri Polad
Həsənov, Naxçıvan Şəhər Məhkəməsinin
hakimi Gülsüm Əliyeva və Naxçıvan Muxtar
Respublikası Kommersiya Məhkəməsinin
hakimi Elnur Hüseynov ölkə başçısı cənab
İlham Əliyevin başçılığı ilə aparılan hüquq
islahatlarından, ölkəmizin bütün sahələrdə
inkişafının təmin olunması istiqamətində
göstərdiyi əvəzsiz xidmətlərdən danışıblar. 
    Sonda Azərbaycan Respublikasının Pre-
zidenti cənab İlham Əliyevin 20 illik fəa-
liyyətinə həsr olunmuş videoçarx nümayiş
etdirilib.

    “Azərbaycan Sənaye Həftəsi”
çərçivəsində təşkil edilən səfərdə
nümayəndə heyəti əvvəlcə Ulu Öndər
Heydər Əliyevin Naxçıvan şəhərin-
dəki abidəsini ziyarət edib. Sonra
yerli və türkiyəli sahibkarların iş-
tirakı ilə Naxçıvan Biznes Mərkə-
zində görüş keçirilib. 
     Tədbirdə Naxçıvan Muxtar Res-
publikasının iqtisadiyyat naziri Tapdıq
Əliyev çıxış edərək bildirib ki, 2023-
cü ilin 9 ayı ərzində muxtar respub-
likada 14 sənaye sahəsi yaradılıb və
ya fəaliyyəti genişləndirilib, əlavə
olaraq 14 yeni sənaye sahəsinin ya-
radılması davam etdirilir. Bu ilin
yanvar-avqust aylarında Naxçıvan
Muxtar Respublikasında 454 daimi
yeni iş yeri açılıb. İş yerlərinin 47-si
dövlət, 407-si isə özəl sektorun payına
düşür. Bununla yanaşı, sahibkarlara
göstərilən xidmətlərin yaxşılaşdırıl-
ması və effektivliyinin artırılması
məqsədilə Naxçıvan şəhəri və Babək,
Culfa-Ordubad, Şərur-Sədərək, Şah-
buz-Kəngərli rayonları üzrə KOB

dostları fəaliyyətə başlayıb. 
    Nazir vurğulayıb ki, muxtar res-
publikanın bank strukturları və kredit
təşkilatları tərəfindən sahibkarlara
cari ilin 9 ayı ərzində 100 milyon
manatdan çox kreditlər verilib ki,
bunun 4 milyon 167 min manatı
Sahibkarlığın İnkişafı Fondunun pa-
yına düşüb. Fondun kreditlərinin
3 milyon 690 min manatı sənayenin,
462 min manatı kənd təsərrüfatının,
15 min manatı isə xidmət sahələrinin

inkişafına yönəldilib. 
    Tapdıq Əliyev bu uğurların əldə
edilməsində “Naxçıvan Muxtar Res-
publikasının sosial-iqtisadi inkişafına
dair 2023-2027-ci illər üçün Dövlət
Proqramı”nın  icrasının önəmini
vurğulayıb.
    “Caspian Energy Club”un sədri
və baş icraçı direktoru Telman Əli-
yev rəhbəlik etdiyi şirkət haqqında
məlumat verib, blokadada olmasına
baxmayaraq, Naxçıvanda istehsal

edilən məhsulların bütün ölkə əra-
zisində tanındığını bildirib. Tədbirdə
Türkiyədən və Azərbaycanın digər
bölgələrindən də sahibkarların iştirak
etdiyini diqqətə çatdıran Telman
Əliyev gələcəkdə bu cür görüşlərin
Naxçıvanın iqtisadi potensialı və
yerli sahibkarların digər sahibkar-
larla təmasları baxımından mühüm
rol oynayacağını diqqətə çatdırıb.
     Azərbaycan Respublikası Sahib-
karlığın İnkişafı Fondunun İdarə He-

yətinin sədri Osman Xaliyev fondun
fəaliyyətindən söhbət açıb, sahibkar-
lara göstərilən dəstəkdən danışıb.
    Naxçıvan Muxtar Respublikası
İqtisadiyyat Nazirliyinin şöbə müdiri
Elnur Mahmudovun muxtar res-
publikanın sənaye potensialı və in-
vestisiya imkanları haqqında təq-
dimatından sonra mövzu ətrafında
müzakirələr aparılıb, ikili görüşlər
keçirilib. 
    Günün ikinci yarısında isə nü-
mayəndə heyəti muxtar respublikada
fəaliyyət göstərən istehsal müəssi-
sələri ilə tanış olub. 
    Qeyd edək ki, səfərin məqsədi
iri və orta biznesi təmsil edən yerli
və xarici sahibkarların Naxçıvanda
biznes üçün yaradılan əlverişli mühit
və muxtar respublikanın sənaye
müəssisələri ilə yaxından tanışlığı,
Naxçıvanın investisiya potensialının
geniş auditoriyaya çatdırılması, hö-
kumət nümayəndələri ilə dialoqun
genişləndirilməsidir.

Xəbərlər şöbəsi

“Caspian Energy Club”un nümayəndə heyəti 
Naxçıvanda işgüzar səfərdə olub

MEHRİBAN SUlTANOvA

     Ötən əsrin 70-ci illərində salınan
qəsəbə tamam dağıdılmış, sovetlər
dönəmində Ulu Öndərin göstərişi ilə
inşa edilən şərabçılıq zavodu, əhalinin
əsas dolanışıq mənbəyi olan gül isti-
xanaları, üzüm plantasiyaları yerlə-
yeksan edilmişdi. Elə gün olurdu ki,
onlarla igid şəhid olurdu Vətən uğ-
runda, amma iradəsi sınmırdı naxçı-
vanlıların. Bu iradə Vətən sevgisindən,
torpaq məhəbbətindən, ən əsası isə
Ulu Öndərin yurdumuza qayıdışından
güc alırdı və daha da böyüyürdü.
Dahi rəhbərin gəlişi səngərdəki əsgərə
də, evindən didərgin düşən Sədərək
camaatına da güc və ümid verirdi.
Onun Sədərəkdə döyüş mövqelərin-
dəki oğullarla və “Dəhnə” adlandırılan
ərazidə çadırlarda yaşayan sakinlərlə
görüşü hələ də yaddaşlardadır və qü-
rurla xatırlanır. Həmin illərdə ermə-
nilər ağzının payını alıb yerinə necə
otuzdurulubsa, indi Naxçıvana tərəf
baxmağa belə cürət etmirlər. 
    Bu gün Sədərəyi Vəli dağından
seyr edəndə yaşıllıqlar içində müasir
gözəl bir rayon mərkəzi, abad evlər,
axarlı-baxarlı həyətlər, güllü-çiçəkli
küçələr görürük. Vaxtilə xarabaya
dönmüş bu elimizin bugünkü gö-
zəlliyini seyr edə-edə axşamın sərin
çağında dahi rəhbərin adını daşıyan
qəsəbədə salınmış istirahət parkında
əyləşən bir neçə sakin ilə həmsöhbət
oluruq. 
    Sədərək döyüşlərinin iştirakçısı
İlham Abdullayev Vətən müharibəsi
şəhidi Tağı Abdullazadənin atasıdır:
    – 1990-cı il özü ilə bərabər fəla-
kətləri də gətirmişdi sanki. 70 illik
bir imperiyanın əcəl zəngi Naxçı-
vanda çalınmazdan bir neçə gün əv-
vəl sərhədimizə qəfil hücum olmuş-
du. Soyuq, şaxtalı qış günündə kişilər
silaha sarılıb Vətəni müdafiə edir,
qadın, qoca və uşaqları isə kənddən
çıxarmış, Dəhnədə qurulan çadırlarda
yerləşdirmiş, bəzilərinin isə Şərur
rayonunun kəndlərində qohum-ta-
nışın evlərinə yollamışdıq. Vəziyyət
dözülməz olsa da, əlimizdəki ov si-
lahları ilə döyüşürdük. Hamı bir
oldu çiyin-çiyinə verib yurdumuzu,
qeyrət qalamızı qoruduq. Təkcə Sə-
dərəkdən yox, Naxçıvanın başqa
kəndlərindən də gələn el oğulları
bir qarış torpağa can qurban etdilər.
Həmin illərdə çətin də olsa, Ulu
Öndərin ətrafında sıx birləşib düş-
mənə aman vermədik.
     Xatirimdədir, Onun Sədərəyə gə-
lişi. Öz canını təhlükəyə ataraq qızğın
döyüşlərin getdiyi vaxtlarda belə kən-
də gəlib döyüşçülərlə, kənd sakinləri
ilə görüşürdü. Kəndin mərkəzində
yerləşən, kənd camaatının “Gümbəz”
adlandırdığı çayxanada, Dəhnədə
məskunlaşan insanlarla həmsöhbət
olub onların yanında olduğunu bil-
dirməsi hamımızda ruh yüksəkliyi
yaratmışdı. Onun hər kəlməsi bizə
güc verirdi. Canımızı Ulu Öndərə
qurban verməyə hazır idik. Biz çox
yaxşı bilirdik ki, ermənilərin ağzının
payını Kremldə belə verməyi bacaran
Heydər Əliyev dühası yurdumuzun
işğalının qarşısını alacaq. Onun sovet
idarəçiliyindən uzaqlaşdırılması ilə
baş qaldıran erməni fitnəkarlığı elə
Onun yumruğu ilə də məhv olacaq.

Dahi rəhbər müharibənin şiddətli
vaxtlarında döyüş meydanına çevrilən
Sədərəyə gəlməklə xalqı birliyə, dö-
zümlülüyə səsləməklə bu yurdu düş-
məndən qorudu. O bununla da kifa-
yətlənməyib döyüşlər gedə-gedə 70
ildir, ayrı düşdüyümüz qardaş-
larımızla əlaqə yaratdı və ümid-
lərin gerçəyə döndüyü körpünün
açılması üçün əlindən gələni
etdi. Həmin illərdə bizim səsi-
mizi heç kim eşitmirdi, kar ol-
muşdu sanki dünya... Xalqın
əbədi oğlu Araz çayı üzərindəki
körpü tam hazır olmasa da, tür-
kiyəli jurnalistlərin Sədərəyə
gəlməsinə şərait yaratdı, mət-
buat nümayəndələri gəlib er-
məni vəhşiliyini çəkib dünyaya gös-
tərdi. Müstəqilliyini yeni qazanmış
Azərbaycanı hələ də tanımayanlar
dahi rəhbərin bu səyi ilə başımıza
gətirilənləri gördü. Xalqın xilaskarı
“Ümid” körpüsünün açılışında və
Yeni Azərbaycan Partiyasının yara-
dılması münasibətilə də Sədərəyə
gələndə kənd camaatı ilə görüşdü.
Sonrakı illərdə O, Azərbaycan Pre-
zidenti seçildi və ondan sonra da
Naxçıvana səfərlərində Sədərəyə gəl-
di. Biz dahi rəhbərin ruhunu daim
minnətdarlıq hissi ilə anırıq. 
     “Bəli, naxçıvanlılar Ulu Öndərə
o qədər inanırdılar ki, Onun sayəsində
işıqlı gələcəyə çıxacaqlarına əmin
idilər”, – deyən Novruz Əliyev söh-
bətimizə qoşuldu və bildirdi ki, so-
vetlər dövründə bu torpağın bərəkət-
liliyi, təbii sərvətləri, insanların əmək-
sevərliyi yurd yerimizin inkişafına o
qədər də təsir göstərə bilməyib.Və-
tənimiz bir ictimai quruluşdan digərinə
keçdikdən, müstəqillik əldə etdikdən
sonra bir çox problemlərimizin həll
olunması üçün zaman gərəkdi. Ulu
Öndərimizin Naxçıvana gəlişi ilə qə-
dim diyarda möhtəşəm dəyişikliklərin,
inkişafın əsası qoyuldu. Biz bu can-
lanmanın birbaşa şahidi və iştirakçısı
olduq. Ulu Öndərin gəlişi ilə başlanan
yeni inkişaf dövrünü qədirbilən sə-
dərəklilər bu gün böyük minnətdarlıq
hissi ilə həmişə qeyd edirlər. Çünki

məhz həmin tarixdən etibarən Nax-
çıvanın hər bir bölgəsi kimi Sədərək
də öz inkişafının yeni mərhələsinə
qədəm qoydu. Ən çətin günlərimizdə
Ulu Öndərin buraya gəlib bizlə həm-
rəylik nümayiş etdirməsi kiçikdən-

böyüyə hamıda ruh yüksəkliyi yaratdı.
Tarix hər şeyi öz səhifəsinə yazır. Bu
xalq onu satanları da, qoruyub bu
günə çıxaranları da yaxşı tanıyır. Top
mərmilərinin yağış kimi yurdumuza
yağdığı, səngərdə döyüşəndə başımızın
üstündən keçən mərmilərin evlərimizin
üstünə düşüb xarabaya çevirdiyi və
əzizlərimizi öldürdüyü vaxtlarda Onun
Sədərəyə gəlməsi bizə ruh yüksəkliyi
verirdi. O olmasa idi, biz də Qara-
bağdakı soydaşlarımızın taleyini ya-
şayacaqdıq, indi Sədərək də yox idi,
Naxçıvan da... Dahi rəhbər Sədərəyi
“Qeyrət qalası” adlandıranda biz ha-
mımız yaxşı dərk edirdik nə demək
istədiyini. Yaxşı bilirdik ki, “dəmir
qapı” Sədərək əldən getsə, qeyrətimiz
də gedəcək, namusumuz da, torpağı-
mız da. 
    Sədərək kənd sakini Nadir Məm-
mədov: 
    – Müstəqilliyini yenicə qazanmış
Azərbaycanın ayrılmaz hissəsi, “kiçik
torpaq” ovaxtkı rəhbərlərin idarə-
sizliyi ucbatından itirilmək üzrə ikən
bir Günəş doğuldu Azərbaycanımızın
– Naxçıvanımızın səmasında. O bö-
yük insan, xalqımızın dəyərli oğlu,
Ümummilli Liderimiz Heydər Əliyev
idi. Naxçıvanlılar Ona özləri qədər
inanır, bizi işıqlı sabaha aparacağına
əmin idilər. Elə belə də oldu... İndi
Azərbaycanın döyünən ürəyi Nax-
çıvanın alınmaz qalası Sədərək də

dahi rəhbərin siyasətindən pay alıb,
gözəlləşib, düşmənə gözdağı olub,
dosta qürur yaşadır. Ulu Öndər Azər-
baycanda siyasi hakimiyyətə gəldiyi
ilk gündə də, Naxçıvanda Ali Məclis
Sədri olduğu dövrdə də, Azərbaycan
Prezidenti seçiləndən sonrakı illərdə
də diyarımızda görülən işləri yaxın-
dan izləyir və müxtəliftipli müəssi-
sələrin açılış mərasimlərində iştirak
etmək üçün muxtar respublikanın
rayonlarına səfər edirdi. Onun cəbhə
bölgəsi olan Sədərək kəndinə gös-
tərdiyi qayğı və diqqət bugünkü

Sədərəyin mövcudluğuna stimul
olub. Məhz Sədərək rayonunun ya-
ranması və inkişafı da Ümummilli
Liderimizin adı ilə bağlıdır. Sədərəkdə
kimi danışdırsan, onun mütləq dahi
rəhbərlə bağlı hansısa xatirəsi var.

Çünki hər gəlişində uşaqdan-böyüyə
hər kəs Ulu Öndərlə görüşə tələsirdi,
çıxış edəcəyi meydanlar, keçdiyi
yollar insanlarla dolurdu. Kimisi
düşmən hücumu nəticəsində dağılan
evinin külləri arasında haradasa sa-
lamat qalan xalçasını Onun keçəcəyi
yola sərir, kimisi isə tək var-dövləti
olan quzusunu Onun ayağı altında
qurban kəsirdi. 
    Qalib İsmayılov Ucubizdə, Kər-
kidə, Mil təpəsində, Qaraağacda dö-
yüşüb. O dedi: –  Soyuq bir qış gü-
nündə başlayan döyüşlərdə silahımız,
isti geyimimiz olmasa da, qəlbimizi
isidən Vətən sevgimiz var idi. Sən-
gərdə “haralısan?” sualı yox idi,
təkcə Vətən var idi. Hamımız yaxşı
dərk edirdik ki, qeyrət qalamız Sə-
dərəkdir, onu itirsək, bütün Naxçıvanı
təhlükəyə atarıq. Hamı bir olub,
əlbir olub, bir hədəfə, düşmənə qarşı
döyüşürdü. Elə gecə olurdu ki, səhərə
qədər nəfəs belə almadan döyüşür-
dük. Həmin günlərdə Ulu Öndər
Heydər Əliyev xalqa televiziya ilə
müraciətində qədim diyarın qeyrətli
oğul və qızlarını Vətəni daha cəsa-
rətlə qorumağa səslədi. Nə yaxşı ki
o vaxt Ulu Öndərimiz Naxçıvanda
idi. Onun gəlişi ilə torpaq azad nəfəs
almağa başladı. İnsanlarda inam,
qətiyyət, qələbə hissi baş qaldırdı.
Hamımız yaxşı bilirdik O, xalqına
həmişə sadiq olub, həmişə bu xalq

üçün fədakarcasına çalışıb. Bu Onun
həyatının mənası olub. Sovetlər dö-
nəmində Ulu Öndər mərkəzi komi-
tənin sədri olan zaman Naxçıvana
səfər edəndə Sədərəyə gəlir, buranın
gələcək taleyində rol oynayacaq
göstərişlər verirdi. Baxın, indi bu
dayandığımız qəsəbə elə Onun ya-
digarıdır. Buraya səfərlərində özünün
də dilə gətirdiyi kimi bu qəsəbənin
salınması vacib olub. Çünki sovetlər
dönəmində də ermənilər Azərbaycan
torpaqlarından pay istəyirdilər. Hətta
həyasızcasına “bura da bizimdir”
deyirdilər. Ulu Öndərin səyləri nə-
ticəsində hələ sovetlər birliyinin ən
güclü vaxtında bu qəsəbə salındı,
çaxır zavodu inşa olundu. İnsanlar
Sədərəyin Ermənistana yaxın olan
yerlərində ev-eşik inşa edib yaşa-
mağa başladılar. Ermənilər gördü
ki, bu torpağın əsl yiyəsi kimdir.
     Müsahiblərim ilə həmsöhbət ol-
duqdan sonra güllü-çiçəkli Heydər -
abad qəsəbəsində Ulu Öndərin büstü
önündə dayanır, dağların başında dal-
ğalanan üçrəngli bayrağı seyr edir,
Ali Baş Komandanın Xankəndidən
xalqa müraciətini dinləyir, öz-özümə
deyirəm: – Ayağın dəyən yerlər cən-
nətə dönüb, ey xalqımın xilaskarı.
Sədərəkdə – Naxçıvanda təməlini
qoyduğun yol bizi Şuşaya, Xankən-

diyə, Laçına apardı. Biz
artıq başı dik, alnıaçıq
millətik. Bu gün düşmə-
nin bir addımlığında belə
azad şəkildə yaşamağı-
mız, şəhidlərin məzarı
önündə dik duruşumuz,
başımızın üstündə vü-
qarla dalğalanan bayra-
ğımız Sizin əsərinizdir,
xalqın əziz oğlu. Vətə-
nimizin alınmazlıq sim-

volu olan Sədərək rayonu siyasi kur-
sunun layiqli davamçısı, Müzəffər
Ali Baş Komandan cənab İlham
Əliyevin diqqət və qayğısı ilə bu
gün inkişafının ən yüksək mərhələ-
sindədir. Yadigarın olan Heydərabad
qəsəbəsi gözəlliyi ilə göz oxşayır.
Sədərəyin düşmən qarşısında əyil-
məzliyi, dik duruşu, düşmənə gözdağı
oluşu dahi rəhbərindən ona miras
olaraq qalıb. Vətənimizin döyünən
ürəyi Naxçıvanın şah damarı olan
Sədərək müstəqillik illərində inkişa-
fının ən yüksək zirvəsinə qədəm qoy-
maqla düşmənlərə gözdağına çevrilib.
Rayonu dövrəyə alan uca dağların
başında dalğalanan bayrağa keşik
çəkən dağlara vüqar, Vətənə qürur
verən oğullarımızın rəşadəti Vətən
müharibəsində Müzəffər Ali Baş Ko-
mandanın xalqı ilə bir olub düşmənin
başına şimşək çaxdığı “dəmir yum-
ruğ”u sayəsində hələ çox illər sonra
da Sədərək düşmənlərin qorxulu yu-
xusu olacaq. 

- Ramiyyə ƏKBƏROvA 

Müstəqilliyin daha bir töhfəsi 

Əlincə duruşlu Dədə-Qorqud yurdu Sədərək

Uca dağların dövrəyə aldığı, işğalçı ölkə ilə cəmi bir neçə
metrdə yerləşən Sədərək rayonunun adı çəkiləndə qəlbində

Vətən sevgisi, damarında azərbaycanlı qanı daşıyan hər bir kəsin xə-
yalında qəhrəman bir yurd canlanır. Əlincə duruşlu, Dədə-Qorqud
yurdu Sədərək Dəmir qapı Dərbəndidir Naxçıvanın. Bir vaxt vardı
kiçik bir kənd idi, indi isə gözəlliyi ilə göz oxşayır. Həmin kiçik kənd
olan illərdə onun adını, oğullarının qəhrəmanlığını bütün dünya
duydu. Möcüzəyə bənzəyirdi yüzlərlə silahlı erməninin hücumunun
qarşısının bir qrup əliyalın könüllü tərəfindən kəsilməsi. Amma biz
bunu bacardıq. Naxçıvanlılar düşmən qabağında əyilmədilər. Sədərəyin
daşı-torpağı yurdumuzun hər yerindən gələn igidlərin qanı ilə sulandı,
amma bir qarışı belə düşmənə verilmədi. Səngərdə bir igid şəhid
olurdusa, beşi onun silahına sarılır, səngərə can atırdı. Ağır silahlardan
atılan mərmilər kəndi xarabaya çevirmişdi. 

Ulu Öndər Heydər Əlİyеv: Mən 1990-cı ildə Naxçıvana gələndə yaşayış məntəqələrinə
ilk gedişim Sədərək rayonuna oldu. Yəqin ki, onu da xatırlayırsınız. Mən Naxçıvana gələndən 3-4
gün sonra Sədərəyə gəldim. Nə üçün Sədərəyə? Çünki bu bizim həm ucqar yaşayış məntəqəmizdir,
rayonumuzdur, həm də ki insanlar burada ermənilərin hücumundan, onların atəşlərindən çox əziyyət
çəkmişdilər... Mən bir neçə gün idi ki, Naxçıvana gəlmişdim. İlk çıxışımı Sədərəkdə etdim. Məhz buna
görə, sədərəklilərin qəhrəmanlıqlarına görə, Azərbaycan torpağının bu ucqar yerində, sərhədində
möhkəm dayandıqlarına görə və göstərdiyi şücaətə görə mən buraya gəldim.

